OvIKURYA VYOMBEPO
MEKWEZE NDIRIRO

% Kambura uriri, kambura uriri,
Ovina avihe mavi tjitwa, uriri. . .

Tjike komwano mbwi:

Nambano Ami me kambura, nambano Ami me
kambura,

Ovina avihe mavi tjitwa, nambano Ami me
kambura;

Nambano Ami me kambura, nambano Ami me
kambura,

Ovina avihe mavi tjitwa, nambano Ami me
kambura.

Ngatu kare atwa kurama nai, atwa pete oviuru vyetu.

Muhona, indi a ri rire eimburiro uriri, posiya nga rire
oukoto womutima wetu mbu ma u imbura, “Nambano Ami me
kambura!” Ovahongewa va tja otjikando tjimwe, kombunda ya
indu Jesu tja za noku tjita oviungura ovinene, va tja, “Muhona,
nai twa kambura.”

Jesu wa tja, “Ove wa kambura nai?”

2 Va tja, “Tu kambura kutja Ove ngu tjiwa ovina avihe nu
kapena ouhepe womundu okuKu honga.” Okutja, Tate, ongurova
ndji twe rizemburuka kutja Ove kona okuhepa omahongero
wetu, posiya matu hepa woYe. Okutja matu kumbu kutja Ove
u tu honge okukumba, kokutja ngatu hupe vii, nokutja ngatu
kambure vii. Tuvatera, Muhona, motjiungura tji ongurova ndji.
Tjinangara tuna ouhepe wa ngamwa otjina, tupao, Muhona.
Matu ningire mEna ra Jesu. Amen.

3 Ami me tjiwa ovengi venu mwa kurama rukwao ongurova
ndji. Nu, pendje, mba hakaene novimbumba mbya tja kavina
okuyenena okuhita, nu mave puratene kozoratiyo zawo
mozohauto pekepeke. Nu nai matu kondjo okutjita tjimanga
otja pumatu sora ongurova ndji, oSondaha ongurova, matu kara
noruveze okukumbira ovavere, tu kare noruteto rwongumbiro
pu matu sora kombanda mba. Posiya matu yandja otjiungura tji
ongurova okukumbira ovavere.

¢ Nu Ami mevanga kutja ove u ritunge nai mo...
Omavandururiro Omayapuke nga ya Ndjambi, mOngamburiro,
Ongamburiro yoruveze ndwi. ONgamburiro! Mape kambura
ongamburiro tjinene pendje na tji pari mu ngamwa otjiwondo,
orondu indji ya sere okurira ongamburiro yomatoorero, okuma

ku yandjwa ombango. Nokutja matu vanga kutja ove u kambure
ongurova ndji mu avihe mbi wa munu, mbi wa zuu, Embo ndu
wa zuu mokuzuvarisiwa, o—o oviraisiro novihimise mbi wa
muna ama vi tjitwa. Matu vanga kutja u twe avihe mbyo pamwe
momutima woye, noku ripurirako, kokutja ingo oNdjambi poo
kaye.

5  Tjimuna Elisha omukuru, wa tja, “Tjinangara Ndjambi
oNdjambi, okutja Mu karera.” Nu tjinangara Jesu nguri
ombutiro yovina avihe kova Kriste, indino Ami meripura kutja
twa sere okupoka kovina avihe vyarwe noku kakatera ku Ye.
Zemburuka, Eye Ombutiro, Eye Onyose yOkomanene, Eye nguri
Omunahepero, Eye nguri Oumbomba. Nu tjinangara Eye nguri
Onyose yOkomanene. . . Pena otjina tjimwe uriri tji ma tji urike
konyose yokomanene, iho otjitarere tjoye tjomihunga ove tji mo
kawondja natjo. Nu otjitarere tjOmihunga Ami tji me kondjo
kutja ove u kawondje natjo Embo, nu Embo aruhe ri urika ku
Ye.

6 Nu ete tu ripura kutja matu pitire moruveze orunene
romerikendero nomarorero, oruveze rwongurunguse
nomerikendero pokati koviwana, novina pekepeke mbi mavi
tjitwa, nu oruveze rumwe Ami tjimuna mbi koverwa, apehe
pu Me tara, peri tjimuna kombanda o...motjitendeze tji tjiri
mokuvare. Nu Ami mba pewa ouvara wOtjitendeze. Nokutja
matu ka tuurunga vi? Nu imba peya umwe wekori evapa,
ounene wovikando esere potjitendeze tjandje. Posiya matu
ve taara, avehe. “Ete turi kombanda outoni tjinene okupitira
Mu ye.” OMunane, Omunane Otjiuru, ngu kara nongoze ndjiri
komaandero yotjitendeze, Eye ma tuurunga okupitira mo. Ete
matu taara owo avehe.

7 Nambano, ongurova ndji, okutja matu hakahana nu mbi mu
yandjere okupita rukuru...Matu yandja ondangu kokuhinga
ouyenda oure, na vyarwe komurungu, na komuhingo mbu mwa
hingi, nomeriyandjero ove ngwa yenene okutjita. Nu, momunu,
imbo pe ndji tjita kutja Ami mbi kurame noku kara me hungire
noku tjita ovina avihe Ami mbi me sora okumuvatera. Posiya
indu Ami tji mbiri mba Ami mbi kondja okutjita ovina avihe
Mbi me sora, okuyandja ombatero moruveze ndo ete pu turi
mba nai. Tjazumba ove toora. . . Tjinangara ove wa yandja ovingi
kovandu oruveze rumwe kave yenene okuzemburuka. Ove—ove
wa sere okutoora otjina tjimwe uriri nu otizire pomundu nga
tji va utu okumuna mbyo. Nu tjazumba indu imbyo tji vya
hiti oukukutu momutima wavo, tjazumba mave. . .tjazumba ve
honga ovina vyarwe. Koutitititi otja pu matu i.

8 Nambano, ove kumba nu u rire ependa, nu kambura
nai ongurova ndji momberukiro. Ami hinokuripura kutja
pena epuriro ngamwa mourizemburuka woye ohunga noruveze
mu matu hupire. Ami hinokukambura kutja pena epuriro
mourizemburuka woye ohunga nokutja Ndjambi uri mokati

kovandu Ve poo kepo. Ami me kambura kutja ene amuhe mwa
kambura nao. Nu Ami. . . Kapena omaivaiviro mourizemburuka
wandje ohunga na po. Nu Ami—Ami—Ami me tjiwa ovandu
vandje, omapanga wandje, omapanga wa Kristu, ovanatje va—
va Kristu, ve kambura mbyo.

9  Nupendjipa onyune tjinene okumuna, indu tji motjiwa kutja
ove una Ombuze okuza ku Ndjambi nove o i yandja kovandu,
noku muna ovandu tji mave nyamukura ku Imbyo. Tjazumba
otara kongotwe notja, “OkuHepa, Tate.” Oo, indino ondjoroka
tjiri okumuna ovanatje mbu mave ri Omboroto ndja hindwa ku
vo! Ove mozemburuka kutja iho tja ri otjirimunikise ozombura
nda kapita, imba pomerikotameno? Imbo otjiperi, “OMboroto
yOmuinyo.” Mbuti Neville, ove mozemburuka. Oruveze orure—
orure tjinene!

10 Nambano ngatu paturure, tjinangara movanga
okukongorera omaresero poo tjangurura, uriri...Ami
hinokukambura kutja ma rire nawa okukara notjiungura
nokuhina okuresa Embo ra Ndjambi noku hungira katiti,
tjilnangara ma rire otjiungura tjomberukiro poo ngamwa. Ete
atuhe tu zuva. Kapena ovayenda mokati ketu, Menangarasi.
Posiya ete atuhe tu zuva kutja omberukiro ongena. Katjina
omundu tje ku tjitira; oNdjambi mbye ku tjitira rukuru.
Ondjamo iri momuhunga umwe. Otjina atjiherike, okutjita,
kutja ovandu ve kambure kutja imbo Owatjiri. Nu Ndjambi
u honga ro mEmbo Re nu tjazumba a raisa kuwo mbu mave
kambura Ro, orondu Eye wa tja, “Ovina avihe mavi sora
okutjitwa ku imba mbu mave kambura.”

11 Ove motja, “Kapena otjina tji tji hina okusora okutjitwa
pena Ndjambi.” Ove imbyo mokambura? Kapena otjina tji tji
hina okusora okutjitwa pena ove, nandarire. “Orondu ovina
avihe mavi sora okutjitwa ku wo,” (Ndjambi Omundu umwe)
“ku imba mbe kambura.” Momunu? Okutja kapena otjina tji
tji hina okusora okutjitwa pena ove, orondu ove, tjinangara ove
moyenene okukambura uriri.

12 Nambano, mOzombara o0zOndenga, ekondwa 017, Ami me
vanga okuresa omazeva omatenga hambombari, kombango ya
Muhona.

Nu Elia omuTisbe, ngwari omuture moGilead, wa
tja nai ku Ahab, Tjimbe tjaMuvuHonA Ndjambi nguriko
walsrael, Ami ngu mbi karera, kapenokukara omweme
poo ombura ozombura ndu maze yende, ngandu indu
ami tji mba tja nao.

Nu Murona otja tja nai kuye, a tja,

Zapo pona mba,nu u yende komuhuka, u yende kuta
komuhuka, nu u katare popezu nokarurondu Kerit, ku
keri komuhuka waJordan.



4 THE SPOKEN WORD

Nu ma pe kara nao, kutja mokarurondu nga ove
omumonu mo omeva; nu Ami mba rakiza komakwara
kutja ye ku etere ovikurya pona mbo.

Tarera, “ye ku etere ovikurya pona mbo,” kaporive. “Pona
mbo!”

Nu eye waya na kara nonduviro ku MuHONA,
poo komambo waMuHONA: nu eye waya na kakara
pokarurondu Kerit, ku keri komuhuka wa Jordan.

Nu omakwara a ye mu etere omboroto nonyama
omuhuka omunene, nomboroto nonyama ongurova; nu
eye wanwa okuza mokarurondu.

Nu kombunda yokaruveze okasupi, okarurondu otji ka
pwira, tjinga a ku ha ri ombura mehi ndo.

13 Muhona nga weze ko ozondaya Ze komaresero wEmbo Re.
Nu nai, ongurova ndji, Ami mevanga okuisa ombuze okuza mbo,
ndji ma i tja, “Ovikurya vyombepo mekweze ravYo.” Omuhuka
mbwi twari no—no otjirihongwa tjo—tjo “Okutjitira Ndjambi
otjiungura, poo okukondja okuMu tjitira otjiungura a i heri. . .-
i heri oiri, ekweze, oruveze, poo omundu.” Nu nai imbi mbiri:
Ovikurya vyOmbepo mEkweze Ndiriro.

14 Omuporofete ngwi, Elia, matu tjiwa katiti ohunga na ye.
Posiya matu tjiwa kutja eye wari omukarere wa Ndjambi, nu
omukarere wa Ndjambi moiri ndjo.

15 Nu Ndjambi wa ungurisa ombepo ye, ndjari kombanda ya
Elia, ovikando vitatu rukuru, nu wa kwizika tuvari rukwao;
ovikando vitano, kotjari. Eye wa ungurisa ku Elia; a i ya
kombanda ya Elisha povikando vivari; yari kombanda ya
Johanes Omupapitise; ya sere okuya okuungurira mOmukupwa
wOtjiwana tji tji heri otjijuda uriri; nokuya pena Mose okutwara
ovaJuda konganda. Imbo otjiperi. Ovikando vitano Ndjambi pa
kwizika okuungurisa ombepo ya Elia, nu wa ungurisa rukuru
povikando vitatu.

16 Nambano, omuporofete ngwi omuwa, katuna okutjiwa kutja
eye wa za pi. Ete matu tjiwa kutja eye wari omuTisbe. Posiya
omeero we. . .

17 Ete tu tjiwa katiti ohunga novaporofete. Ete katu tjiwa kutja
ve za pi. Ouzeu tjinene. ..Tjinga, Ami pu mbi hina okutjiwa
ngamwa ngwa za mokereka poo ngwa ri nekuruhungi ngamwa
retundu ndu ave kongorere. Yari ovarumendu uriri mbari
nokuhinondira, nu, povikando ovingi, kavena va hongerwe. Nu
kave ya rora okukara nokutjanga, oveni. Jesaya na Jeremia, tjiva
vawo, ave tjiwa okutjanga, posiya omurumendu ngwi wondjinda
yokombanda Elia keya rora okutjanga otjina tjimwe. Ovengi
vawo kave yenene okutjanga; ngahino kave tjiwa okutjanga.
Posiya yari ovarumendu mba ri ovakukutu. Kapena ovandu
mOmbeipera mberi tjimuna ovaporofete ovakuru mbo. Kave

yakurireko omauhona, ozombara, ovandu, ozokereka, novina
vyarwe avihe, nu va kurama oukukutu pEmbo ra Ndjambi, nu
Ndjambi we ve raisira kutja vari osemba. Owo vari ovandu
ovakukutu tjinene.

18 Nu ingwi Elia wari umwe omukukutukukutu pu avehe.
Eye wari omurumendu wokuti ongaango. Eye wa za mokuti
ongaango; eye a kara mokuti ongaango. OMbeipera a i tja a zara
omukova wovipuka. Eye wari nomukova wondu ongondoroka
naye, norupa romukova, omukova wongamero mbwa zarewa
ongondoroka nomavango we, tjinene...notuyezu momurungu
we, nu Ami merizemburuka kutja eye wari omurumendu
omukukutu-mombuniko, na moku tara.

19 Posiya katuya. . .avehe owo avehe kave kokere. Owo avehe—
avehe kaveya koka. Momayuva wOkomiti ya Nicene, ovandu
ovengi venu mba resa Okomiti yOkereka Ondenga Ya Nicene,
indu tji va vanga okuuta ombongo okuza mu yo noku hana
ozokereka inda zarwe, nu ze wane okurira imwe, indu tji va kara
nOkomiti ndjo ya Nicene, omurumendu omukukutu tjimuna
Elisha weya mbo okuza mokuti ongaango, ama ri ombowa
aiherike; omurumendu omunene omukukutu. Posiya ovandu
vovihako vyokombanda, mberi mounane-wokombanda, kehi ya
Constantine, na vyarwe komurungu, va mwina kumwi. Orondu
imbo, a veri ovaporofete, a ve tjiwa kutja ondwi yovikokotwa
yOkereka yOmukupwa ya sere okuwira mehi, omwano umwe
tjimuna ondwi yovikokotwa mOmurumendu omukupwa pu ya
sere okuwira mehi. Nu imbo ya rara oure wozombura eyovi.

20 Omena ra nao tji ve tjanga momambo ndinondi, “Hapo
Ndjambi ngo ngwa kara kumwi uripi ngwa kurama noku
tarera, ovanatje ovatiti amave zepwa, novazendu mbu ave porwa
motupa pekepeke kongeyama, noku haama mevaverwa noku
hina okuhungira otjina ohunga navyo?” Kave tjiwa Embo.
Ondwi ndjo yovikokotwa ya sere okuwira mehi. Hapo mapeya vi
Ndjambi omusemba a kurame noku tarera Omuna We Omuini a
te noku tjekerwa omate, na vyarwe komurungu? Posiya viri otja
kEmbo, otji pa sere okukara. Nu imbo omuhingo mbu viri nga
moiri ndji.

21 Omurumendu ngwi, wari omurumendu omunene. Eye wari
norukwato orunaurunde komurungu we. Ahab wari ombara,
ihe ngweya komurungu we wari omurunde. Okuza pu Solomon,
ombara aihe ndja i ya yari mourunde. Nomundu ngwi, Ahab,
ngwa nana ozombura omirongo vivari-nambari mo Samaria,
wari omuvimuvi mu avehe vawo. Eye tjinene wari nomiano
vyoruveze rwa ndinondi. Eye wa kamburire motjiungura
tjongamburiro, tjiri. Nu eye wari novina avihe momuhunga
womiano vyoruveze rwa ndinondi. Eye wari novaporofete ve
ovaHeberi omasere yane, avehe vawo vari nondjiviro-ndja
yenene nomahongero. Ndjambi we mu hindira umwe nu eye ka
yenene okukambura mo, nu ingo wari Elia.

22 Posiya Elia, omuTisbe ngwi, wari omurumendu wokuti
ongaango. Kari omurumendu omutarazu; wari omurumendu
omukukutu. Nu eyuva rimwe, Ahab tja za noku tjita ourunde
nganduindi Ndjambi tje hina a yenene rukwao, Eye wa hungira
pena Elia mokuti ongaango. Nu eye ngwi we ya nondjira
okuyenda ko Samaria, tjimuna Ami tji mbi raisa potwingi;
ngahino otuyezu otuvapa tu matu rekareka komurungu we,
otjiuru tjongwara tji ma tji kenakenisiwa i eyuva, womeho
omakuru omatiti ngu maye raisa onyengo, kongotwe mbo
nokati meke re, womurungu mbu mau metameta, wa kawondja
kombara ya Israel, na tja, “O...Kapenokukara nandarire
omweme nganduindi Ami tji mba tja nao.”

23 Ndjambi tu pa ovarumendu mberi nao, momunu,
ovarumendu mbu mave tjiwa kutja ngave tjitevi puna MUHONA
MA TJA NAIL

24 Nambano, twa muna kutja ngunda e hiya tjita imbi, kokutja
Ndjambi we mu isana. Ndjambi wa hungira ku ye nu, mena ra
nao, eye kari nondira nangamwa otjina. Eye ke yari nondira
nombuze ye, ka tja i tjitwa; eye a tjiwa kutja ma i tjitwa!
Eye a tjiwa kutja yari otja kEmbo ra Muhona, nu eye a tjiwa
kutja eye wari omuporofete wa Ndjambi woiri ndjo. Mena ra
nao kutja ombara mai kondo okuisako otjiuru tje, okumutwa
motjovakamburwa, ngamwa tji mave tjiti, kapari ombangu ku
ye; eye wari notjiungura, “MUHONA MA TJA NAIL” imbo
komurungu wombara. Omundu omukukutu tjiri! Posiya ngunda
e hiya tjita imbi, wa uka ourumbu ounene mbwi. . .

25 Orondu Ndjambi kamaa yandjere ourunde nokuhina
omberero. Pa sere okukara omberero. Ouwa woveta owaye
nokuhina o—o omberero? Mau kara nouwa wa tjike, i tja,
“opendje noveta okuhinga merambe esarandu,” nu ape hina
otjisuta kongotwe, poo omberero kongotwe? Kamaa rire oveta.
Okutja pena omberero kourunde. Nu indu Ndjambi tja twapo
oveta, nu oveta—oveta ndjo a i ha yakurwa, indino mape kara
omberero ku imbyo.

26 Nu otjiwana hi tja teya ozoveta Ze azehe. Oo, vari nokereka
onene, vari nondembeli. Vari novarumendu ovengi mba hongwa.
Vari novaporofete ongondoroka nehi arihe, vari nozosikore
zavo, ave rambwa tjimuna omahina. Nu vari novaporofete
ovengi, vari novapristeri o—o ovengi, vari novahonge ovengi, nu
vari notjiungura otjingi tjongamburiro, posiya va humburukire
okuzapo pEmbo ra Ndjambi. Okutja Ndjambi wa isana omundu
pendje nangamwa ovihako vyawo oparukaze, noku mu hinda
puna MUHONA MA TJA NAIL

27 Nu tara kutja Eye una konatja vi na imbo Ve Omuini. Ngunda
e hiya hinda omuporofete ngwi puna ombuze, Eye wa tja, “Elia,
twende nu u ka raere Ombara Ahab ovina imbi. Nu nai, indu tji
wa tjiti, zapo tjimanga okuza pu ye, orondu Ami mbe ku tunine

oruveze ove ku moi moruveze rwourumbu. Ami me ke ku tjevera,
Elia, tjinangara ove mozuvarisa Embo Randje uriri, tjita imbi
Ami mbi me ku raere okutjita uriri.”

28 Nambano Ami me kasasaneka ouhonge ounene mbwi,
ongurova ndji, wa Elia noruveze rwa Elia, puna oiri ete ndji
turi mo nai. Ami mekambura kutja omasasanekero omasemba.
Ami meripura noviwana. . .tjinangara Ami. . .twari noruveze
okuyaruka ombunda, posiya mevanga okuyandja oruveze orungi
moruteto rwongumbiro.

29 QOkutja andakuzu matu yaruka noku ka tara, Israel tja
kambura oPalestine komuhingo umwe ete tji twa kambura indji
oUnited States. Ete tweya mu ihi oUnited States natu ramba
okupitisa ovature, mbu va ri ovalndia, natu honaparerepo ehi.
Nokutja olsrael pu ya tjita ve ya moukoto wo Palestine, kehi
ounane wa Joshua, kehi ya Ndjambi, nave ramba ovature nave
kambura ehi.

30 Nuozombara za wo ozondenga vari ovarumendu ovanamasa:
David, Solomon, novarumendu vondjinda yokombanda.
Ovanane vetu ovatenga vehi vari ovarumendu vondjinda
yokombanda: Washington Lincoln, na varwe komurungu.
Tjazumba korusenina ovanane vehi poo ozombara va uta
okuririrako ovavi oruveze aruhe, nu korusenina va ka rira ova
pena ingwi Ahab. Otjisanekero porwe, tji tja sana komayuva
muturi. Nu ovandu va rira ovomiano vyoruveze rwa ndinondi
tjinene kave vanga okuzuva Embo rowatjiri ra Muhona.

31 Nu ove mo sora okurizemburuka, ohunga novandu vomiano
voruveze rwa ndinondi ku nao, kokutja omukarere wa tjiri wa
Ndjambi ma pose vi kuwo. “Ongwaye, eye wa verere ovioze, eye
kari mourizemburuka we. Ka tja pe kara otjina otja imbyo.” Vari
notjiungura tjongamburiro, notjiungura tjongamburiro tjinene.
Vari novarumendu ovakahuke, vari novandu ovakahuke. Vari
notjiungura tjongamburiro tjinene.

32 Okutja eye a tjiwa kutja mape kambura kombanda
omerihongero worukaroruwa ya kauriri, mape kambura
kombanda—kombanda ya ngamwa ombuze uriri, mape kambura
kombanda okuzuvarisa Embo uriri, okupaturura omitima vyawo
omikukutu. Eye a tjiwa kutja pa toora MUHONA MA TJA NAI
okuhinda ombanguriro ndjo kombanda ovandu mbo. Okutja
eye a tjiwa kutja indu eye tja i na MUHONA MA TJA NAI
(Nu yari MUHONA MA TJA NAIL), okuhumba Mbyo, yari
ombanguriro. Ete tumuna mbyo meyuva retu, wina. Ete tumuna
mbyo mu ngamwa eyuva. Kapena otjina tji tja sewa po posiya
ombanguriro indu tji wa kondo omukoka wotjari.

33 Nambano, omasasanekero ngo mbo, ingo, Ami me ka
sasaneka Elia pena okereka ndinondi, nokereka ya ndinondi.
Komurungu ombanguriro uriri, eye wa yakura ombuze ndji. Elia,
eye wa raisa, okutjeverwa kohapo, ovikurya vye kohapo, orondu

kapena okuroka nai, otja kEmbo ra Ndjambi, oure wozombura
ndatu nomieze hamboumwe, poo nga Elia tja tja nao rukwao.
“Ngamwa oruveze ove pu wa hungire, Elia, imbo otjinga mape
kara.” Mena ra nao eye wa kawondja nga kombara, na tja,
“Kapenokukara nandarire omweme nganduindi Ami tji mba tja
nao.” Imbo 0—o omutwaro tjiri, katji peri? Indjo ombuze ya tjiri!

3¢ Nunai matu ka sasaneka imbyo puna ourumbu mombepo ya
ndinondi. Nambano, atuhe matu tjiwa, matu tjiwa nawa, kutja
pena ourumbu ounene mombepo mehi ndinondi, okuhungirira
mombepo. Nu, ove motjiwa, imbyo vya ukwa kovaporofete,
komurungu ongarero yOmeero Omaitjavari ya Kristu? A tja,
“Mape kara ourumbu mehi, nu kamaa u rire womboroto
auherike, posiya mau rire womazuviro wEmbo ra Ndjambi.”
Nu eyuva ndo o nai, “okuzuva Embo rowatjiri ra Ndjambi.”
Nambano, imbi mavi sasanekae ourumbu kohapo puna ombepo.

35 Qurunde nouhakambure, kovahonge wovizeze nomiano
vyoruveze rwa ndinondi mokereka, vya eta oruveze komeero
nga, komeero wombanguriro. Tjazumba va zapo okuza pEmbo
ra Ndjambi nomuporofete We, komiano vyoruveze rwa ndinondi
rwomerihongero worukaroruwa komuhingo wEmbo.

36 Tjinangara wa munu mba, yari moruveze ndo uriri Ndjambi
aruhe pe tutumuna otjina kaani. Orondu, Eye, aruhe, Eye ka tjiti
otjina nga rutenga Eye tja vandurura kovandu, nu Eye aruhe u
vandurura ro komukarere We.

37 Nambano, nungwari Elia, moruveze ndwi, wari noruveze
oruhorekwa Ndjambi nde mu urikira okuyenda ko. Itjo otjina
tji matu vanga okumuna nai ngunda atu hiya uta noruteto
rongumbiro. Elia wari noruveze oruhorekwa nda pewa ku
Ndjambi Omuini. Nambano, okereka kai ya rora okumupa,
ombara kai ya rora okumupa, eye keripa omuini, posiya Ndjambi
wa yandja oruveze oruhorekwa ku Elia okuhirwa ovikurya
oruveze aruhe ngunda kuna ourumbu, indu ovikurya vye tja
pewa eyuva arihe. Eye kari ohepero okuripura kutja mape kara
ye muhuka poo okuripura kutja tjinangara movipwikiro mamu
kara tjo. Ndjambi wa tja, “Ami mba rakiza komakwara nu maye
ku pe ovikurya.” Otjina otjiwa, otjisanekero tjoruveze rwetu
oruhorekwa mu Kristu.

38 Indu okomiti youye naavihe mbi tjitwa ndinondi, mbe tja,
“Omayuva wovihimise ya kapita.” Omasa omanene ya Ndjambi
ya isamewa okuza mozokereka. Ve munika tjimuna, rukwao,
kavena otjina posiya “ombosiro yotjihumba nondiyo ndji mai
pose.” Matu tjiwa imbyo otjowatjiri. “Nu kombanda ve munika
aayo ovakambure, nungwari inga Omasa nge ri po ve ye
nakaura.”

39 Otjina tjimwe uriri David tja tjiti, omuhuka mbwi, puna
oukara wonduwombe, wa zapo okuza pEmbo. Indu Embo tji ra

etwa na ri yandjwa kuwo, kaave Ri vanga; mena ra nao, va zapo
okuza pu Ro.

40 Imbyo ovandu mba mbi va tjita momayuva wa Elia, va zapo
okuza pEmbo. Ave ripura kutja vena Embo, posiya kave yari na
Ro.

41 Okutja tara, tjazumba, moukoto o...oruveze indo Eye
tjari ama ka yandja omberero komuhakambure, Eye wa twapo
ondjira komukambure. Otjina tjimwe Eye tje tjita oruveze aruhe.
Momayuva indu Eye tjari pokunyona ouye nomeva, Eye wa
tunina Noah ondjira ku mai. Momayuva Eye tja sokuhitisa
oEngipte kehi omeva, Eye wa twapo ondjira ovandu ve pu mave
pitire hembandina nomuronga mena rovandu Ve. Hapo Ndjambi
u twapo vi ondjira Ye! Nu imba pu pe hina ondjira, Eye nguri
Ondjira ndjo. Eye nguri Ondjira ndjo!

42 Nambano matu rizemburuka kutja twa hungama tjiva
Vyo...rumwe roruveze orunenenene omakuruhungi pu ye
hina okutjiwa. Tjinene kahonga yotjipamuke tji tjina ouyere
noukenakene wotjipamuke, ndji na otjiuru tja yo, tji twa sere
okutira. Ozokereka ndu twa sere okukara nondira na zo. Oruveze
ndu matu hupire ndu twa sere okutarera.

43 Nambano tara, nungwari Ndjambi wa tunina Elia ondjira pu
ma pitire. Nu Eye wa tunina ovanatje Ve ovakambure ondjira pu
mave pitire nai, omazenge novina mbi mavi ya.

44 Orondu, Ndjambi kamaa rire omusemba okupangura ovandu
mbo noku ve hindira omberero, na tjiti kutja Sodom na
Gomorrah tji fomwine, na tjiti kutja oCapernaum tji tomwine
mokati kokuvare, na pangura orukwato ndo, na Sodom na
Gomorrah, nu indino atu tjiti otjina tjimwe nu e twesa tu kare
nao. Ete tjinga matu tjiwa nawa ombanguriro tjinga owo pu ave
tjiwa nawa ombanguriro. Nambano twa muna kutja o. . .

4 Indu ovina imbi tji vyeya, omuhunga womiano vyoruveze
rwa ndinondi vyeyuva ndo, Ndjambi wa yerere omundu meyuva
ndo, poo wa yera omundu, pendje notjina tjarwe, okurwisa
ovimbumba, nu kavi puratene ku ro. Ave ripura kutja eye
wari novioze, eye kari mourizemburuka we, eye wari omupyuke
omukuru kaani, eyova nda za mokuti ongaango, tjimuna
ovinamuinyo mbi riswa-mokuti. Posiya, ngunda, eye wari
nEmbo ra Muhona.

46 “EMbo karina okuheya puma Ri hungire,” ndinondi ve
tja. “Oo, osemba, Ombeipera embo rekuruhungi.” Ami me
nangarasi wa muna imbi, kutja nai ve hongonona, kutja, “Eva
keya rora okurya otjiapera, eye wa rya o...” Yari otjikwaye?
Ami me kambura. .. “Yari otjiaprikota,” ve tja nao nai. “Yari
otjiaprikota.” Nu tjazumba, okutja, “Mose ke ya rora okueta
ovanatje ve pitire mOmuronga wOtuu. Yari ombunga onene
yotuu, komaandero womunda mbo warwe wokuvare, nu eye
wa pitira momuronga wotuu.” Indino peyavi omeva, o-m-e-v-

a, ye yeruruke kominda avihe vari, va pitira kombandehi nda
kukuta, tjazumba? Oo, oviporoporo mbyo! Posiya, ove momunu,
pe kara eyuva nda sana ngo okueta omazenge ya Ndjambi pehi
kombanda ovandu. Otjipe tjita.

47 Ve tja kapena otjina otja—otja imbi...Nandarire ovandu
vokereka kave kambura movihimise. “Ami me kupe ozoranda
eyovi,” va tja, “ndji raisira otjihimise. Ndji raisira otjihimise!”
Osemba, kave yenene okumuna tjinangara pari ovina omayovi
omurongo mbya tjitirwa komurungu wa vo. Ongwaye, ka tjave,
ve rora okumuna.

Ove u tja, “Imbyo kavi sora okutjitwa.” Oo, kako, katji peri.

48 Elia eyuva rimwe wari mo Dothan, nu ovarwe vovita va
Syria veya nave kovere otjihuro, ve mu toore, mena rokutja ave
tjiwa kutja imbo o—o opupari nomasa wehi, yari mombuke ndjo.
Ongwaye, ombara. . .Omundu umwe wa raera ombara ya Syria,
a tja, “Ongwaye, ove motjiwa, Elia omuporofete, omuTisbe, u
raera ombara ya Israel ohunga na mbi mohungirire metuwo roye
ehorekwa.”

49 A tja, “Twende u kaete omundu ngo! Omundu ngo ongu me
tu tjaere.” Nu ovarwe vovita avehe va Syria ave nyondorokere
moukoto wa Dothan okutjikovera. Vari ave tji kovere apehe.

50  Nu Gehazi, o—o omukarere womuporofete, wa penduka,
neye a tja, “Oo, tate wandje, ovarwe vovita vetu kovere apehe
mba. Ete twa koverwa oparukaze.”

51 KEye wa tja, “Ongwaye, pena ovengi na ete kombanda ya imba
mbu veri pena wo.” Momunu?

Nu Gehazi a tara ongondoroka, a tja, “Ami hina okumuna
omundu.”

52 Eye a tja, “Muhona Ndjambi, paturura omeho womuatje
omuzandu ngo.” Nu omeho we a ye paturuka, nu omitumba avihe
vye urire ovaEngeli nomatemba ngeri ongondoroka, Omasa nge
ha munika.

53 Elia wa kawondja pendje mbo, nu Ombeipera ya tja, “Eye we
ve potuparisa.” Eye wa kawondja kuwo; va potuparere ku ye. Va
kawondja nu ave tja, “Mamu paha Elia?”

Eye a tja, “Ii, ongu matu paha.”
54 A tja, “Indjeye, mbi mu raere eye peri,” nu weve twara nga

potjipyu, osemba nga ovarwe vovita pu va kawondja okupita nu
ave kamburwa.

% Nambano, Ombeipera ya tja, “Eye weve potuparisa.” Imbo
peri nao. Nu ovandu ndinondi ovapotu tjinene mombepo,
nandarire Muhona Ndjambi u ya mokati kovandu nu a
tjiti ngamwa otjina, novina Eye mbya kwizika, owo ngunda
kave munu Ko. Owo ovapotu mombepo; kavetjiwa Ndjambi,
kavetjiwa Omasa We omanene. Nambano, ete twa muna kutja

va tjita nao momayuva wa Elia, nu ngunda tji ve tjita ndinondi.
Ndjambi u ve vera okupotupara. Ndinondi ve tja, kutja, “Kapena
ovihimise, kapena otjina otja imbyo, avihe imbi omerimunino.”

56 Nu va hungira otjina tjimwe ohunga na Elia, mena rokutja
indu eye tja toorerwe okutwarwa kombanda nu Elisha wa
kambura oruveze rwe, omundu omutanda, waya notjiuru
tjongwara, omutanda, ovanatje ave tupuka kongotwe ye, nave
tja, “Mukurundu wotjiuru tjongwara, ongwaye tji u ha ire pena
Elia?” Momunu, kave kamburire mu Ro mombutiro, ovandu,
kombunda ovina ovingi mbi vya za nokutjitwa. Nomundu ngwi
wondjinda yokombanda wa Ndjambi tja tjitukisirwa mEyuru
ketemba romuriro, nu ovandu ngunda kaveya kambura Mo.
Nu vari novanatje va wo ovatiti mbu ave tupuka kongotwe
omurumendu ngwi nokutja, “Mukurundu wotjiuru tjongwara,
ongwaye ove tji u ha ire kombanda?” Momunu? Nu tjazumba
omuporofete wa senga ovanatje, nu ongu ondendu ya zepa
omirongo-vine vawo.

57 Nambano tara. Ndinondi, otja tji pari rukuru, ve weza
omatorokero wavo oveni kEmbo. Nambano, tjinangara mave
vanga okutjita nao, imbo okuvo, posiya ve kondja okutjita kutja
ete tu kambure. OMbeipera ya tja, “Indi Embo ra Ndjambi
karina omundu ngu ma sora okutoroka omuini.” Eye Ndjambi
Omuini u kara nomatorokero We. Ndjambi ngu raisa Embo Re,
nu ingo omatorokero wa Ro. Tjinga Ami ovikando ovingi pu mba
tja, Eye wa tja mombutiro, “Ngape kare ondjerera,” nu pa kara
ondjerera. Imbyo kahepero okutorokwa; tja tjitwa. Eye wa tja,
“Ehandjoze ma yakana,” eye tja tjita. Eye wa tja Eye “ma tirire
Ombepo Ye,” Eye pa tjita. Nu Eye a tja, “momayuva omasenina,”
ovina Eye mbi ma tjiti, nu Eye mbi ma tjiti! Kavina okuhepa
omatorokero ngamwa; Ndjambi ngu ma kara nomatorokero
We Omuini. Kutja ovandu omayova mave tjavi, imbyo kavina
okutjaera Ndjambi nokatiti.

58 Indu Jesu tjari kombandehi, Eye wari novahakambure
ovengi okurwisa puna imba mbutu navo ndinondi, nu ngahino
ovengi tjinene. Posiya kapeya rora okuMu tjaera; Eye wa
akayenda komurungu mokutjita nokuungura otjiungura Tje,
nu Ndjambi a raisa ovina avihe Eye mbya tjita. Eye wa tja,
“Ami hiri ku ami Omuini. Ami na Tate Wandje owete umwe;
Eye wa tura mu Ami. KawAmi ngu tjita oviungura, oTate ngwa
tura mu Ami. Nu tjinangara Ami hina okutjita oviungura vYe,
indino okambura mu Ami; nungwari tjinangara Ami me tjiti
oviungura nu ngunda kamuna okukambura mu Ami, kambura
moviungura.” Momunu? Momambo warwe, ve...“Ene mu
kondonona Omatjangwa,” Eye wa tja, “orondu imbo pu mu
tjangovasi mamu munu mo Omuinyo wAaruhe, omokutjiwa
Omatjangwa. Nu Omatjangwa, Oyeni, ye hongonona ohunga
naAmi.” Amen! Otjihungiriro tja tjiri! “Owo ngeri wo,
Omatjangwa, nge ku raera kutja owAmi Ngu mbiri une,”

Jesu otja hungira.

%  Nu Omatjangwa nge ku raera oiri mu matu hupire. Novina
mbi momunu okutjitwa, oNdjambi Omuini mokati kovandu
Ve. Kapena otjina tji ma tji pendura ovakoke posiya Ndjambi.
Kapena otjina tji ma tji sora okutjita ovina Eye mbi ma tjiti
nai posiya Eye. Orondu Ombeipera ya tja, “Eye iumwe erero,
ndinondi, ngaaruhe.”

60  Nambano matu munu omuhunga womiano wovandu
moruveze ndwa kapita, ndinondi, “Oo, omayuva ya kapita,
kapena otjina tjimuna ovihimise. Ovandu va hita oukoto
momerikendero.”

61 Puratena ku Elia ngo, omuporofete, urakana ouposyo navo
nomerihongero worukaroruwa rwa vo. Tara, tara, eye a hungire
tjimuna eye wari Ndjambi Omuini. Elia a hungire tjimuna eye
wari Ndjambi Omuini, “Kamaa ku kara omweme okuza kEyuru
nganduindi Ami tji mba tja nao.” Amen! Ii, mutengwa.

62 Omuporofete a kara orure tjinene mOukarepo wa Ndjambi,
ovaporofete veTestamende Ekuru, poo oruveze aruhe, indu tjave
kara mOukarepo wa Ndjambi nga tji va rire Embo, Ombuze
ya vo Embo Orini. Nu, zemburuka, eye wa tja, “MUHONA MA
TJA NAIL” Nu indu ovarumendu mbo tji vari nozombuze ndo
okuza ku Ndjambi, nu ave kara nokuyandja ombango tjinene
nga ouripura wa vo oveni. . . Mapeya yari ouposyo nouripura wa
vo, mapeya kave yenene oku—oku i muna osemba. Posiya ave
hungire Embo ra Ndjambi, “MUHONA MA TJA NAIL”

63 “Kapena okukara ombura nganduindi Ami tji mba tja nao.”
Oo, otjihungiriro otjinene! Eye wa kara mOukarepo wa Ndjambi
nu wa raisirwa otjomusemba tjinene. Nu, zemburuka, imbo
mape kongorere Amos 3:7 wina, “Tjiri Muhona Ndjambi ka tjiti
otjina ngunda rutenga E hiya vandurura kovakarere Ve imba
ovaporofete.” A tja, “Kapena okukara nombura ndji mai roko!”
Eye rutenga. . .

6¢ Ve mu yora, ave ripura kutja wa verere ovioze, “Ingo
omupyuke!” Posiya, momunu, eye wari na MUHONA MA TJA
NAITI kutja kapena okuroka ombura. Nu, Ndjambi, ngunda e
hiya tjita nao, Eye wa vandurura ku Elia omukarere We. Nu
eye wa raisirwa, omuporofete ngwa tarewa, okutja ovandu ave
sokuritanaura. Posiya, pendje na imbyo, ave mu yoro, a tja,
“0o0, tuna ombura onyingi! Ovipwikiro vyeura. Ozondondu maze
pupu nawa.”

65  Ombeipera ya tja nai, “Kapari nandarire nomweme oure
wozombura ndatu nomieze hamboumwe.” Oturondu atuhe
nomeva yari ya pwire, apehe. Ingo kari omurumendu ngo, ingo
yari Ndjambi ngwa hungirire momurumendu ngo. Ingo yari o
“Ami” otji pari. Putu tjiwa aruhe. Okutja eye. . .

66  Ete twa muna kutja indu omundu tjeya, ngwa hindwa
okuza ku Ndjambi, ngwa zikwa ku Ndjambi, puna owatjiri wa

MUHONA MA TJA NAI, ombuze nomuhindwa ivimwe nu viri
tjimwe. Mena rokutja eye wa hindwa okukuramenapo MUHONA
MA TJA NAI, Embo kEmbo, okutja eye nombuze ye veri tjimwe.

67 Omundu wozokereka ndahanika pekepeke nguri kehi
ombatero yozokereka ndahanika pekepeke, eye nokereka
otjeri “umwe.” Omurihonge worukaroruwa kehi omerihongero
worukaroruwa, nga utwa i okereka ndjahanika pekepeke, eye
nombuze ye ivemwe; omerihongero worukaroruwa rwokereka,
omurihonge worukaroruwa. Peri osemba.

68 Tjazumba indu omundu tje ya puna MUHONA MA TJA NAI,
eye nOmbuze iumwe. Nu indu Elia tjeya puna MUHONA MA
TJA NAI, eye nombuze ye va rira umwe. Tjimuna Jesu uriri, indu
Eye tje ya, Eye wari Embo, Omuyapuke Johanes 1. Okutja Embo
ra Ndjambi nomuhindwa wotjiwondo yari otjina tjimwe, oruveze
aruhe. Imbo otjiperi.

69 Jesu wari Embo nda porofeterwe. Eye wari imbi ovaporofete
mbi va hungira kutja ma tji tjitwa, “Ehandjoze ma yakana na
panduka Omuatje ngwi.” Rukuru mombutiro, Ndjambi we ve
raera, a tja, “Orukwato rwomukazendu maru nyainya onyoka
kotjiuru, noyo mai mu vete kotjipande tje.” Omaporofetero nga
ayehe ya yandjwa. David a riri, ovaporofete avehe moviwondo
avihe, ave hungire ohunga na Ye. Eye wari Embo ndo
nderitjiukisa! Hallelujah!

70 Nambano ove momunu Ami ku me vanga okuyenda?
Ami mba hungire puna ene oukahu omuhuka mbwi. Ove
kona okumuna ouvara wa Ndjambi omunamuinyo mOkereka
onamuinyo, Omukupwa? Ovavere va verurwa, ovakoke va
pendurwa, ovirema mavi kawondja, ovapotu mave munu,
Ombuze ombwa ma i kawondja komurungu momasa ya Wo,
orondu Ombuze nomuhindwa ivemwe. EMbo riri mOkereka,
momundu.

71 EMbo ra Ndjambi rari mu Elia indu tja kawondja mbo puna
MUHONA MA TJA NAI, na tja, “Kapena okuroka ombura.” Ingo
kari Elia; ingo yari Ndjambi mu Elia.

72 Ami mba tja ovikando ovingi, tjimuna oserekaze omuKriste
Omunandjiviro ngwe ndji raera otjikando tjimwe. Ami mba
serekarera ovikando ovingi ohunga na imbi. Eye wa tja,
“Mutengwa Branham, ove u rihivira mu Jesu tjinene.”

Ami e tja, “Ami mekambura kutja iho otjina tjimwe Ami tji
me ka zira.”

Nu eye a tja, “Ove u kondja okuMu tjita kutja a rire
Omunamasa.”

Ami e tja, “Eye wari Omunamasa.”

73 Atja, “Oo, Eye wari omuporofete, Eye wari omundu omuwa,
posiya Eye ke yari Omunamasa.”

4 Nu Ami e tja, “Osemba, ndji raisira Etjangwa rimwe ndu
mari tja Eye ke yari ko.”

5 Eye a tja, “MEmbo rOmuyapuke Johanes, mari tja Eye wa
‘rira’ indu Tja ya keyendo ra Lazarus.”

% “Osemba,” Ami mba tja, “tjiri, Eye wa rira. Eye wari
avihevari Omundu nOmunamasa. Eye wari omundu, ngwa riri;
nungwari a soku rira Ndjambi okupendura ovakoke.” Otjiperi.
Ami e tja, “Eye wari omundu, ngwa tondjara; nungwari Eye
wari Ndjambi ngwa hire omayovi yetano, puna omboroto
nomahundju yetano.” Imbo otjiperi. “Eye wari omundu, ngwa
rarere kongotwe motjitendeze; posiya yari Ndjambi mu Ye ngwa
porimanisa omeva.” Mena raye? Eye nOmbuze Ye vari umwe.

" Eye wa tja, “Ami na Tate Wandje owete umwe. Tate Wandje
wa tura mu Ami.” Eye wari omeurisiro aehe wa Ndjambi
kosaneno yorutu rwe.

8 Ami meripura kutja eyuva indo rarwe ape nana ombango
tjinene, indu Ami tji mba eta Owviwondo wvyOzokereka
Hambombari. Okuuta notjiungura, Ami—Ami he yenene okutjita
kutja Jesu a kurame imbo puna imbyo...puna ouvapa mbo
kombanda Ye nao, wa tja, “Ozondjise ze zari ozombapa tjimuna
omainya wondu.” Ami he yenene okuzuva kutja mapeya vi
omundu wozombura omirongo vitatu-nandatu a kare omuvapa
otjovitutukende.

" Ami mba isana omuhongwa omuwa worukaroruwa,
omuhongwa worukarorurwa wo Pentekostal, epanga eingona
ewa. Osemba, yari Mbuti Jack Moore. Eye una ozondunge,
omurumendu omunazondunge. Eye wa tja, “Mbuti Branham,
ingo yari Jesu ngu ma hivirikwa. Imbo Eye a munika nao Eye tja
zu nokuhivirikwa.” Kako, Ami he yenene okukambura mbyo.
Kako.

Ami—Ami—Ami mba tja, “Osemba, Mbuti Moore, okuhepa.”

80 Ami mba hita metuwo mo nu e utu okuhungira ku Ndjambi.
Ami okutara momirya vyomambo okuMu yarura ku Daniel,
pu pa tja, “Nu eye weya ku ingwi ngwa Kurupire tjinene
Ngwari nozondjise ozombapa tjimuna omainya wondu.” Ami
mba tja, “Muhona, Ami—Ami—Ami hinokutjiwa kutja hitjevi,
nu Ami mbina ourizirira.” Nambano, imbo yari komurungu
o-...nu zemburuka, komurungu Oviyambo Hambombari avi
hiya tjiviswa, ape ombura poo kombanda ya nao, komurungu.
Ami mbari ame kumbu mbo, “Muhona, yari otjikwaye?”

81 Nu Ami mba tara, ngwa kurama komurungu wandje, nu
imbo pa kuramene omurumendu nu eye wari omupangure, nu
eye wari nozondjise ozombapa kotjiuru. Ovapangure ovakuru
mba kurupire tjinene ave zara ozondjise ozombapa okuraisa
kutja eye wari nouvara wokombanda.

82 Nu tjazumba indu Ami tji mba muna Jesu puna ozondjise
ozombapa, Ami mba tja ma pe raisa owatjiri mbu matu tjiwa
uriri, kutja Eye nguna Ouvara woKombanda. Ndjambi wa muna
otjina tjimwe kOndundu pa Tjitukira, a tja, “Ingwi Omuna
Wandje omusuverwa, purateneye ku Ye, Ouvara woKombanda!”
83 Tjazumba pendje mbo kombutiro yOviyambo Hambombari,
indu Ovaengeli hambombari tji veya pehi mombuniko
yotjinavikoro vitatu tjo, va kurama mbo nu ave ndji raere mbi
kotoke mba nu mbi hungire ohunga nOviyambo Hambombari
mbyo, nu Eye ma kara puna ami, Eye me ndji raisire kutja yari
ovikwaye, ovina mbya pandjara. Ami aruhe e ripura kutja vya
twirwe kongotwe Embo nu yari otjina kaani tji tji hiya tjangwa
mEmbo, posiya pa kamunika kutja vya tjiukisiwa kutja Eye
kamaa tjiti nao. Katjina kaani tji tja tjangwa mEmbo. . .Otjina
kaani tji tja horekwa mEmbo. “Ngamwa auhe ngu ma isako
Embo rimwe okuza ku Ro poo okuweza embo rimwe ku Ro. ..”
Okutja otjiundikwa tji tjari mEmbo motjiwondo tjozokereka
nda hambombari. Aihe yavo koimwe ya—ya kara notjiundikwa,
ohunga nombapitisimo yomeva novina imbi vyarwe pu va
tataiza orure tjinene.

8 Tjazumba indu imbyo tji vya ya kombanda, ovatarere
ovanene okuza mo California, nga mo Mexico, okuyenda ko
Tucson, apehe, ave perende otjiperendero tja Tjo. Yari ombuniko
ohimise. Mbuti Fred Sothmann imbo, ngwa haama kongotwe
mbo, naAmi na Mbuti Gene Norman, ngwa kurama mbo opari
indu Tji tja ya kombanda. Va kambura otjiperendero, ngunda
kavena okutjiwa kutja tjike ohunga na tjo. Imba oruveze rworive
ndwa kapita, omundu auhe a tja, “Tara mba. Ihi ma tji munika
nai, nu imbi ovivava vyOvaengeli, omuhingo mbu vya nyutirwe
kumwe moukoto mo.”

85  Eyuva rimwe, okutjitanaurira komanene, okutara, yari Jesu
Kristu eri osemba uriri tjimuna Hofmann tje Mu perenda.
Tja kuramene mbo puna ozondjise ozombapa, ama tara
pehi kombandehi, okuraisa kutja Eye Ouvara woKombanda.
EYuru ri hongonona ro, Ombeipera i hongonona ro, Ombuze
i hongonona ro, avihe ivimwe. Ouvara woKombanda, puna
ozondjise ozombapa; momunu oruyezu Rwe oruzorondu kehi.
Ovengi venu mwa muna otjiperendero. Tunatjo mbo kongotwe.
Tjitanaurira komanene uriri, komunda umwe, tara kutjo. Eye
ngo Mbo, eri osemba uriri otja tji pari, tjinangara tja perenderwa
ku Ye. Mave tara kutjo okuza komuhunga mbu heri wo. Ove
wa sere okutara ku tjo momuhunga mburi wo. Nu oMuhona
Ndjambi uriri ngu ma sora okuvandurura kutja omuhunga
omusemba oune. Tanaurira komanene woye nu u tare ku tjo. Eye
ngo Mbo, eri osemba uriri tjinangara tja perendwa, kombanda
mbo.

86 Otjikando otjitenga Ami okurora okuMumuna, Eye a munika
tjimuna Otjiuru tja...Hofmann. Ami hiya rora okumuna mbyo

ngunda. Nu pomerikotameno wa Billy Sunday, ozombura nda
kapita, Ami mbe tji muna. Ondjuwo yandje okuza mbo kai ya
rora okukara nokuhina tjimwe tjoviperendero.

87  Tjazumba, imba mevaverwa, e tja Ndjambi Ami ngu mba
muna kombanda motjirimunikise hi pendje mba, omuatje
omuzandu omutiti uriri nguri mba pu pena ondjuwo ndji
yosikore, Eye a munika nao. Nu imba mEyuru, kombunda
ozombura omirongo vitatu-nandatu nda kapita, wa hongonona
ro, kutja owatjiri. Imbo omwano Eye mba munika; kayari
ondjiviro yotjina kaani yondunge yomundu.

8 Tjimuna mo Vatican, vena o—o—o Kristu ngwa perendwa
mbo, puna oruyezu orutiti oruvapa poo oruyezu ongondoroka
notjihameno Tje, ape oure wohinga womukato, aru kayenda
ongondoroka nokombanda otjinyo Tje nu ku nai, noku isana
imbyo Kristu.

8 Imbo pe ndji twa mourizemburuka womuperende
omuNgirike Ami ngu nba muna otjikando tjimwe mokereka
onguru, ngwa raisa kutja Adam na Eva ave munika vi; ave
munika tjimuna ovipuka poo otjina kaani. Imbo ourizemburuka
womundu pu ma u sora okumuna ovina tjiva vyombepo.
Ami meripura kutja Adam wari omurumendu omuwa muwa
ngwariko, nu Eva wari omukazendu omusemba momwano auhe.

9  Nambano ourizemburuka womundu u tizira mo Otjina
mozondunge za vo oveni, tjazumba Ndjambi a hindi nu a
vandurura Otjina otja kOmasa We. Imbyo ngarate mbya karapo
imba momayuva wa Ahab.

91 Nambano, twa muna kutja Elia a yenene okutja nao, orondu
Ombuze yoruveze ndwi nEmbo ra Ndjambi, poo, omuhindwa,
o0 Ombuze—o Ombuze, nEmbo, yari otjina tjimwe okumanuka.
Omuporofete, Embo, Ombuze; omuhindwa, Ombuze, nOmbuze,
vyari tjimwe. Jesu wa tja, “Tjinangara Ami hina okutjita
oviungura mbya tjangwa ku Ami, indino okambura mu Ami.”
Imbo peri nawa. Ngamwa omundu nombuze ye iumwe.

92 Omena ra nao ndinondi pu ve ha zo okukambura mokutjita
oviungura vya Ndjambi, mena rokutja kave yakura Ombuze ya
Ndjambi. Kave kambura mOmbuze.

93  Posiya imba mbe kambura moruveze rwa Ndjambi mu
tu hupira, ovina imbi Ovikurya mbya horekwa. Ripura uriri,
Ndjambi we Vi horeka kutja ve tare ku vYo nu ave ha munu vYo.
Omuhingo umwe Elia tja potuparisire ovarwe wovita va Syria.
Omwano umwe Ndjambi tje potuparisa omuhakambure okuza
kOvikurya oviveruke vya tjiri vyomuatje, omukambure.

9  Mbi ave isana Noah, “Omupyuke,” ngwa tungu otjitendeze,
omeho ye yapaturukire kEmbo ra Ndjambi nongwizikiro. Otjina
tjave isana oupyuke, tja yama Noah netundu re. Momunu, otjina
ho tjimwe. Otjina ovandu tji ve yora, otjina ete tji tu kumbira.
Otjina ovandu tji ve isana “ovioze,” ete tu isana “Ouwa!” Ouye

pu isana “ouwa,” Ndjambi u isana “ouyova.” Nu ouye pu ma u
isana “ouyova,” Ndjambi u isana “Ouwa!” Oombangu ndjiripo
pokati kOuwa nouvi uriri. Jesu Kristu iumwe erero, ndinondi,
ngaaruhe.

9% Zemburuka, eye wa hita poruveze rwe oruhorekwa otja
kondando ya Ndjambi, komaisaneno wa Ndjambi, nEmbo ra
Ndjambi. Elia wa hita moruveze oruhorekwa otja Ndjambi
pa tjiwa nondando, komurungu oruveze, nomaisaneno ngari
komuinyo we, notja kEmbo. Tjinangara imbo kamuhingo ete
mbu twa hita, Ami hina okutjiwa kutja twa vaza vi mbo.

9 Nu tarera, ngunda ourumbu au hiya uta, Elia wa hita
poruveze indwi oruhorekwa kutja a hupe. Omasasanekero
omanene ngunda ombanguriro a i hiya uta okuvera ehi, Okereka
tjandje ya isanwa rukuru, Omukupwa wa toororwa rukuru, nu
ma undju uriri ngunda ombanguriro a i hi yeya. Ma i yundju
rukuru, okurya Ovikurya vya Ndjambi, okuyorokera ozondaya
za Ndjambi. Ngamwa omundu mourizemburuka we ouwa ma
tjiwa kutja matu i osemba, turi mokati koiri yombanguriro.

97 Tara! Mbuti banks, ene ovarumendu tjiva mbu muri mba
ongurova ndji, mba kurama mbo kombanda ondundu ndjo
omuhuka mbo.

9% Nu Ami mevanga okuhungira ohunga nondundu ndjo,
omuhuka wOsondaha ndji mai ya, kombango ya Muhona. Mbina
omavandururiro omanene, otjina otjinene Ami tji mbi hina
okuyenena okutiza nokuhina okuhungirirako ongurova ndji.
Posiya Ami mbina. ..Momunu? Nu potwingi uriri pe, oruveze
aruhe, otjina tjimwe tji tjitwa kombunda yotjikwao. Momunu?
Kamaa tji kara nokuhina okutjitwa, orondu yari MUHONA MA
TJA NAL

99  Auhe wenu mba, omayovi povikando omayovi mberi poteipa,
mwe ndji zuva amba kurama nu e tja, “MUHONA MA TJA NAI,
mape kara nai na nai.” Nu nandarire otjaitonga nomambo ya
sere okuhongonona okukara nao. Kavena okutjiwa kutja ohunga
naiye, posiya va muna. Kavena okutjiwa kutja otjikwaye, posiya
va muna, okutjita kutja Embo ri rire owatjiri okumanuka.

100 Twa kuramene mba pondondu, Omuengeli ngo wa Muhona
weya pehi eyuva ndo, ozombura omirongo vitatu-nandatu, poo,
yari 1933, weya pehi nu a hungire ovina Eye mbya tjita.
A kawondja okuzapo, nu ovarumendu ovengi mba kuramene
pomukuro mbo, va tja, “Imbyo mavi heye tjike, Billy?”

101 Amimba tja, “Imbyo kavyari mena randje; imbyo vyari mena
roye. Ami mekambura; kutja ove otjiti.” Nu waya okukayenda
komurungu.

102 Tjazumba omunane wombongo wa tja ku ami, eye wa
tja, “Ove moheye kutja ove, puna omerihongero wondondo-
oitjatano, moi ongondoroka mouye auhe noku kumbira ovanane

novandu ovanauvara nozombara novina? Nu, oo,” a tja, “zemba
vYo!”

103 Ami he yenene okuzemba vYo, Vyari a vya tjangwa komutima
wandje. Nambano imba, kombunda ozombura omirongo vitatu-
nandatu, ovina avihe Eye mbya hungira vya tjitwa osemba
komwano Eye pa tja Otji ma tjiti. Eye oNdjambi nu kamaa kara
nokuhina okutona. Eye aruhe u yenenisa Embo Re. Eye. . . Ororo
okara nokuivaiva mu Ro.

104 Nambano, tara, eye wa ya moukoto mena rondando
ya Ndjambi (mokutjiwa komurungoruveze), komaisaneno wa
Ndjambi, nEmbo ra Ndjambi, nu wa hita moukoto ngunda
ourumbu a u hiye ya.

Nambano, matu tjiwa kutja ombanguriro iri poku ya.

105 Mba kuramene kombanda omutumba eyuva ndo, Mbuti
Banks Wood ngwa kurama mba, atu kawondja kombanda
omutumba. Ngahino Ami me hungire rukwao, kokutja pe
tunge ongamburiro yoye mena roruteto rwongumbiro ndu
ma ru rongerisiwa okukara po mozominute zarwe omurongo,
omurongo nandano. Ami e kawondja komurungu wa Mbuti
Banks. Eye wari. . . Ami mekambura kutja wa esa Sisi Ruby indu
tja verere. Nu eye mokuya kongotwe yandje, Ami mba muna
omurungu we, omuserandu. Ami e tara kongotwe. Ami e ripura
kutja omutumba ngahino omuzeu kuye okukawondja, okutja
Ami tjimuna e utu okuwondja katiti. Mokati kokuti onguza,
kombanda omitumba nao, imbo Ovaengeli va Muhona pu ve ri
raisa. Ete indino atu wondjo momuhunga mbo, imba Owo pu ve
ri raisa omieze omititi komurungu ya nao.

106 Nu Ami otja pu mba ronda kombanda omutumba, Ombepo
ya Ndjambi...Indu Ami tji mba tanauka, tara kombanda
ondundu, Eye a tja, “Toora ewe ndo, nuitjanai kuye, MUHONA
MA TJA NAI, ove momunu Ouyere wa Ndjambi kombunda ozoiri
ozonditi.””

107 Ami mba toora ewe uriri, nu e tja, “Mbuti Banks, Ami hina
okutjiwa kutja ongwaye,” mberi umba meyuru, nu Ami e tja,
“MUHONA MA TJA NAI, ove mokamuna Ouyere wa Ndjambi.”

Eye a tja, “Imbo ohunga na Ruby?”

108 Ami e tja, “Kako, Ami hina okuripura kutja pena otjina
okutjita na ove, Banks poo Ruby, kapokati kenu amuhevari. Ami
meripura kutja Opo ape tja uriri, MUHONA MA TJA NAI, mape
ka tjitwa otjina kaani.””

109 Nu omuhuka imbo warwe ngunda twa kurama mbo,
ovarumendu ovengi, Ami hina okutjiwa kutja ivengapi mba
haama mba nai, Pari omurongo na vevari poo omurongo na vane,
omurongo na vetano vetu mba haama mbo. Tjimanga, omuhonge
a wondjo okuya kwami neye a tja, “Mbuti Branham,” eye wa tja,

“ena randje owami Rive-na-rive.” A tja, “Ami mbari umwe ngwa
yandja ohambwarakana ku ove mo California.”

110 Ami e tja, “Ami mbina ohange okuhakaena na ove,
mutengwa.” Douglas McHughes. Eye a tja, “Ami...” Ami e
tja, “Ami mbina ohange okuhakaena na ove.” Atu yandjasana
omake.

11 Eye a tja, “Osemba, nambano, Ami mevanga okukupura
epuriro.” A tja. . .Roy Roberson, omutize wombongo mba; Mbuti
Wood, Terry na Billy, nu, oo, Mbuti Mc Anally, naAmi katuna
okutjiwa kutja oune avehe mba kuramene mbo. Nu Ami. . .Eye
wa tja, “Ami mevanga okukupura otjina kaani.” Eye a tja, “Peya
Muhona e ku pe ovirimunikise pendje tjimuna imbi?”

12 Ami e tja, “Ii, mbuti, posiya Ami mbeya mba kutja mbi kare
aayo kokure okuza pu vyo, mbi suve.”

Nu Ami e tara ongondoroka nai, nu Ami e munu onganga
yorutu orunene e tara ku ye, a tja, “Mutengwa McHughes,
omutjise mbwi meho roye karure mau potuparisa eho roye. Ami
mbe ku panga oure wozombura mbari, nu Ami hina okusora
okutjita otjina ohunga nawo.”

Nu Ami e tanauka ku ye. Ami e tja, “Ove we ndji purireye
mbyo, onganga yoye ye ku raera kutja, eyuva ndo rarwe,
‘Kutja omutjise mbo wari meho roye.”” Yari mokati keyuva, ape
omurongo naimwe, nu eye wa zarere omakende womutenya. Ami
e tja, “Pu hiya zo; okuzara imbyo omena rokutja eyuva, omena
reho roye. Eye we ku raera kutja ove ‘mopandjara eho ndo.”

Nu eye a utu okurira, a tja, “Imbo otjiperi.”

113 Ami e tanauka okukawondja apehe rukwao, mbari
notjiharaova meke randje. Nu Ami e tara; Ami mbe mu
muna a kurama mbo a me ndji tara, omeho we a yeri omayere
uriri. Ami mba tja, “Posiya MUHONA MA TJA NAI, ove kona
okupandjara eho ndo.” Ami mbari ame yeve pena ye ekweze
rworuteni ndwa kapita, eye ma sora okumuna osemba pu ami
nomundu auhe nguri moruvara. Eye keya rora. . .

114 Nu Ami mba muna oserekaze omukurundu ngwa nanene
ovikausina vye pehi na yere ohorokweva ye komunda umwe. Eye
a tja, “Muzandona, tjinangara ove wa munu Mbuti Branham,
mu raera a kumbire ombaze yandje.” Nu Ami mba tara pehi
mbo, nu katiti. . . ape munika tjimuna omusuro mbwa u rekareka
kombaze ye, ongondoroka apehe.

115 Ami e tja, “Mama woye oserekaze ndjina ozondjise-
ozongerei. ‘Muzandona wandje,’ ove momunu. Eye we ku raere
ngunda ove a u hiya ya, tjinangara ove we ndji munu, u ndji
ningire kutja mbi kumbire ombaze ye. Eye una omusuro omutiti,
tjimuna, mbu mau rekareka kombaze ye aihe.” Eye tjimuna wa
seukire.

A tja, “Imbo owatjiri.”

Ami e tja, “Mu raera kutja erikende. Mape kara nawa.”

116 Ami mba uta okukawondja apehe. Tjazumba Ami okuzuva
Eraka ra Ndjambi ama ri hungire, ra tja, “Pita mondjira,
tjimanga.”

Roy Roberson ngwa kurama mbo, ame tjiwa kutja eye wari
omurwe omukuru wovita, Ami mba twa eke randje kotjituve tje,
Ami mba tja, “Mbuti Roy, tara, tjimanga pu mo sora!”

A tja, “Ouzeu uri puye?”

Ami mba tja, “Zamo mondjira! Tara!”

117 Nu mba uta okukawondja apehe, okutwapo otjiharaova
tjandje pehi, okutanauka, e isako ekori randje. Nu Eye ngwi
weya, Ouyere wa Ndjambi mbu mau wirire morukumbambura
ndwa taura ondundu komunda umwe nao, na u pamuna
nokukurakurisa oruveze nao, rwa konda okuisako ovimbuku
kombanda; ape omikato vitatu poo vine, vitano kombanda
otjiuru tjandje. Wa yaruka kombanda tjimuna ombako nao; Au
pamuna rukwao. Nu, Owo mbwi weya, ovikando vitatu.

118 Tjazumbo indu Tji tja ya, otjikando otjitjatatu, Mbuti Banks
we ya, a tja, “Wa ri mohungire ohunga na imbyo?”

Ami e tja, “Ii.”

A tja, “Yari ovikwaye?”

119 Ami e tja, “Ndjambi urimunikisa motukumbambura.” Ami

hi mbari me tjiwa kutja Eye a vanga kutja mbi raere ovandu poo
e ve raere ko.

120 Tjazumba Ami mbaya komurungu nu e ka kumba katiti.
Tjazumba Eye okundji raera kutja Ami hi ve raere. Ami mba tja,
“Ombanguriro ndji ma i vere Outokero wOkuvare.” Tara ku ye
ndinondi! Tara kutja pa tjitwa ye ozoiri ozonditi kombunda ya
nao: Alaska tja tomwina. Nu nai otjina atjihe ma tjii kehi. Matu
yende amatu hiti mombanguriro. Otjari katji yakurirwe.

121 Posiya ondangu ku Ndjambi, tuna Ovikurya mbya horekwa,
Ovikurya vyombepo, kutja matu hupire kouwa notjari
tjomeriraisiro wa Jesu Kristu momayuva nga omasenina,
ngu meriraisa Omuini mokati kovandu Ve. Amen! Va hita
moukoto. Elia wa hita moukoto ngunda ourumbu a u hiye ya.
Okuhepa ku Ndjambi okukara mo ngunda ombanguriro a i
hiye ya. Nai oruveze rwokupita nokuhita moukoto, okupita
okuza mozombongo ndo nokuhita mu Kristu, oku-pita noruveze
rwoku-hita kovambure avehe vowatjiri.

122 Tjazumba eye wa isanwa, na kara moukoto mbo.
Zemburuka, eye ke ya rora okuzapo pokarurondu ngo
nganduindi Ndjambi tje mu isana.

123 Nu kombunda yourumbu tji wari pokuya komaandero,
Eye we mu isana okupita okuza mbo, okuyenda kondjuwo
yomuhepundu. Tara, Eye wa isana omuhepundu ngwi.

Nu omuhepundu ngwi eye keri kwamba omuini pena
ovahakambure; wa kambura ohako yotjipuka moruveze
rwourumbu. Okutja Eye we mu isana oku...wa isana Elia
a hupise omuhepundu ngwi. Vari nomboroto onditi uriri,
otjina tjimwe otjititi eye tjari na tjo. Nu Elia wa tja, “Ndji
pao ndjo, rutenga. Orondu, MUHONA MA TJA NAI, motjikuve
tjo kamaa mu kara uriri nandarire monyungu kamaa mu kara
tjo, nga keyuva ndo Muhona Ndjambi tji ma rokisa ombura
kombandehi.” Okutwapo Ndjambi omutenga, Embo Re rutenga!

124 Tara, mwari noruhere orundundura motjikuve. Oruveze
aruhe tja ka eta oruhere orundundura, mwari noruhere
orundundura motjikuve. Mwari nomaze monyungu, oruveze
aruhe tja ka eta. Ongwaye? Oruhere orundundura a ru
kuramenepo Kristu ombunguhiro-yoruhere orundundura.
Ozondwi za sere okukara osemba wuriri, okukweya azehe
koimwe. Ondwi aihe yoruhere ndwi ze teki, okuraisa kutja Eye
iumwe erero, ndinondi, ngaaruhe. Indo ndari Embo, Omboroto
yOmuinyo okukongorera ombuze, okuraisa Embo.

125 Okutja otjiperi ndinondi, mapanga. Okutja otjiperi
ndinondi, kutja Omboroto yOmuinyo ovanatje ku ve rya,
i kongorera Ombuze ya Ndjambi, okuvehupisa moruveze
rwourumbu. Tjike andakuzu Eye wa kurama komurungu
wetu ndinondi? Tjike andakuzu Eye wa kurama komurungu
wetu nai? Eye ma ungura nu a tjiti tjimuna Eye tja tjita
uriri momayuva indu Eye tjari monyama imba kombandehi.
Omukupwa orupa rwOmurumendu omukupe, Okereka imwe na
Kristu. “Oviungura Ami mbi me tjiti ove motjiti wina.” Nu oro
Embo nda tjita nao. Eye wetu raera kutja ovina Eye mbya tjita
imbyo mbi matu tjiti wina.

126 Ete matu munu imba rukwao, tjinangara Embo riri mu
ete nu reya ku ete, tjimuna Oro pu ra tjita meyuva ndo ra
Elia, Oro mari tjiti otjina tjimwe eye tja tjita, eye mari hirwa
okuza kOvina ovihorekwa vya Ndjambi mbya horekwa kouye.
Oo! Rukwao, pe tjita kutja Ombuze nomuhindwa virire umwe.
OVikurya vyombepo vya rongerisiwa, nu viRi mekweze nai.
Nu auhe wenu ma yenene okukara nOvikurya mbi tjinangara
mo zeri vYo, tjinangara ove movanga okukara kokure okuza
kouhakambure woiri ndji, tjinangara ove wa rongerere okuya mu
Kristu, kara mongwizikiro Ye.

Nu zemburuka ongwizikiro Ye, mu Malakia 4, Lukas
17:30, wina mOmuyapuke Johanes 14:12, nOmatjangwa yengapi
omengi rukwao, wokuraera, Joel 2:38, naavihe Eye mbi ma
yenene okutjita, poo 2:28, porumwe, Eye mbi ma tjiti momayuva
nga omasenina. Nokutja omuporofete wa tjavi kutja maku kara
Ondjerera momayuva nga omasenina, kutja Opo mape ungura vi,
Opo mape tjiti tjike, Omatjangwa ayehe maye urike komayuva
nga omasenina. Nuingo oKristu! Tjinangara ove mosora okutara
mu Imbyo nai, mOruveze ndo oruhorekwa, ove mosora okurya

nokumuna ouwa notjari tja Ndjambi. Tjinangara wa vere, pena
omberukiro mbo.

127 Ove mozemburuka indu Elisha, kombunda ya nao, wa
isana...Kombunda ombunguhiro-yoruhere orundundura eye
nda muna, Kristu, nu a hupisa na Ro ondjuwo yomuhepundu.
Tara, kombunda ya nao indu eye tja isanena omuriro pehi okuza
momayuru, na vyarwe komurungu, na raisa omahindiro we, ya
Ndjambi, Ombepo yomuporofete.

128 Tara, mokuti ongaango, indu eye tja rarere pehi mbo
kehi yotjizire tjomuti, Omuengeli weya pehi puna oruhere
orundundura rumwe ndo, na tereke omboroto nu e mupe a rye.
Nu kombunda katiti eye wa rara rukwao, nu e mu pendura,
nu wa ri noruhere orundundura orungi a terekerwa omboroto
mbo. Nu eye a kara nomasa okuza kozomboroto ndo oure
womayuva omirongo vine. Ndjambi nga Hivirikwe! Eye iumwe
erero, ndinondi, ngaaruhe. Oo, ete twe Mu suvera, Ovikurya
vyombepo mekweze ravYo!

129 “Kakokuwa okutoora omboroto yovanatje nokuviyandja
kozombwa.” Jesu ka hungirire otjina tjimwe komukazendu
worukondwa rwafenisie moSyria? Eye wa hindwa ko Vee
Omuini. Imbo otjiperi. Nu ingo Eye okeya...Eye ke ya rora
okuyenda kOtjiwana tji tji heri tjovajuda.

130 Nu nai ndinondi Eye weya kOtjiwana tji tji heri tjovajuda
moruveze rwavo, nu kakokuwa. . .

131 Ove mo tja, “Ongwaye Ombuze tji ha zuvaka pendje
motuveze hwi otunene, omapahero nga omanene woruvara,
tjimuna mokati kozokereka ndahanika pekepeke?”

132 Qvyo kaVikurya vyawo, ka vyokereka, Ovikurya, kavya-rive,
Ovyo Ovikurya vyOmukupwa, Ovyo Ovikurya vyombepo mbiri
mekweze. Mavi ve verisa pehuri, Ovyo ovinamasa tjinene kuwo.
Momunu? Momunu? Ove—ove—ove komoo yenene okutjita.
Posiya, kovantje, Ovyo Omboroto, Ovyo Omuinyo, Ovyo oJesu
Kristu umwe erero, ndinondi, ngaaruhe.

133 Matu kara nga oiri tji yai tji tu hina okuuta noruteto
rwongumbiro nai, okutja ngatu pete oviuru vyetu koruveze
orusupi uriri.

134 Ndjambi Omuingona, Ovikurya mekweze ndiriro, Ovikurya
vyombepo. Otjina kaani ouye pu hina okutjiwa otjina. Kutja twa
zuva vi Muhona wetu ama tja ongurova ndjo, poo eyuva ndo imbo
po Samaria, poruveze rumwe mbo Elisha pa wondja kombanda
na tja, “Ongwaye, kamaa ku kara omweme nganduindi Ami
tji mba tja nao.” Eye ngwi Jesu wa kurama mba ma raere
ovahongewa Ve.

A tja, “Muhonge, ongwaye Tji u hina okurya?”
Eye wa tja, “Ami mbina Ovikurya ove mbi u hina okutjiwa.”

135 Tjiri, Muhona, Ovikurya vYe yari okutjita ombango ya
Ndjambi, okumuna oviungura vya Ndjambi mbi mavi tjiukisiwa
moruveze Rwe. Eye wari mbo okumuna kutja vya tjitwa. “Ami
hi tjiti otjina pendje na tji Mba raisirwa i Tate Wandje rutenga.
Imbi Tate mbi Me ndji raisire, Ami mbi me tjiti.”

136 Nu, Tate, okutja otjiperi ndinondi. Okereka, omukambure
watjiri, Okanepo kovakambure, vena ouyara kOvikurya,
Ovikurya vyombepo, imba mbena omana wondjozikiro pu
ve hina okutjiwa ohunga navyo. Ouye kauna okutjiwa otjina
ohunga nOvikurya mbi, Tate. Nungwari Okereka yoYe, ovandu
voYe, Omukupwa wOmuna woYe, we Vi suvera.

137 Ete tuna ouyara komberukiro yotutu twetu indu ozonganga
tji ze ha tonene. Ete tuna ouyara ku imbi. Ivimwe vyOvikurya vya
Ndjambi, Eye mbya yandja kOkereka Ye, na kwizike momayuva
omasenina kovanatje Ve mbe kambura. Tate, tuvatera kutja
tu rire ovanatje mbe kambura, orondu ovina avihe mavi sora
okutjitwa kovakambure. Tuvatera, Ndjambi Omuingona. Matu
ningire mEna ra Jesu. Amen.

138 Ami mekambura kutja Billy we ndji raere kutja va yandja
oukarata tjiva wongumbiro. Andakuzu omundu umwe me ndji
raere oretera ndjiri kombanda okakarata kongumbiro, Ami
imbyo mbi me vanga uriri. [Omundu umwe a tja, “C.”—Pw.] C,
peri nawa, ngatu toore oC, oimwe, nga i ute, nganduindi Ami tji
mba utu noruteto rwetu. Momunu, nambano, mapeya ave kara
apehe. Nambano, tjinangara auhe. . . Osemba, momunu, Ami me
ka kondjisa imbi. Ami hina okutjiwa kutja mapeya atu sora
okutjita poo kamaa pe sora. Poo porumwe matu yenene okukara
noruteto rokuisana; ove haama okuhirimana. Kainatja ku ami.
Andakuzu ove ngahino moya kombanda mba pondongamo,
poo okara noruteto ndu mo isana, kainatja, komuhingo auhe
uriri. Ami tjinene meriyameke erike kOmbepo Ondjapuke. Ami
meriyameke ku Ye okukuramenapo Embo ndi Ami ndu mba
zuvarisa.

139 Mbuti George Wright, Ami mekambura Mo. Okuza koutiti
wandje otjomuatje omuzandu, tjeya kondjuwo yoye ozombura
ozengi nda kapita, e puratene kokapuka ngo kukerya ouzera a
ka haama komuti, Ami ngunda mbi kambura mOmbuze imwe
ndjo. Ami mbi kambura kutja Oyo imwe.

140 Peri nawa, Ami me munu mave rifunu kongotwe mba
mena roruteto rwongumbiro. Peri nawa, okakarata kongumbiro
oC, oimwe, ombari, ondatu, oine, ondano, indjeye rutenga nu
mu kurame mba. Tjinangara ove kona okuyenena okusekama,
andakuzu ove moyere omake woye uriri, tjiva mave ya
okukutoora. [Omundu umwe a hungire ku Mbuti Branham—
Pw.] (Otjikwaye? Ii. Uh-huh.) Okakarata oC, oimwe, ombari,
ondatu, oine, ondano. Nambano tara, ene mbu mu hina oukarata
wongumbiro. . .

141 Nambano, Ami hiya rora okukara noruteto rwongumbiro
momuhingo mbwi oruveze, ndwa kapita rukuru rukuru tjinene.
Ivengapi mbu mave zemburuka otjiungura tjandje indu
tjitwa tunga omerikotameno mba? A tja, “Ungura otjiungura
tjomuzuvarise.” Keya tja Ami mbari omuzuvarise. Wa tja,
“Ungura otjiungura tjomuzuvarise,” momunu, “orondu oiri mai
ya indu imbyo pu mavi sokurundururwa.” Oiri ndjo mai ya. Peri
nawa. Nambano, mu imbi, Eye. . .

142 Ove komoo rungu ouhonge uvari poo utatu pekepeke
kumwe, ounane wombongo nokuzuvarisa, oruveze rumwe. Ove
komoo yenene okurira o—o omuporofete nu ngahino omunane
wombongo, oruveze rumwe, momunu, orondu ove una oviungura
pekepeke, ouhonge pekepeke.

143 Posiya Muhona we ndji pa imbi Ami mbi mba sere okutjita
mOmbuze yandje. Posiya indino Eye wa tja, “Ungura otjiungura
tjomuzuvarise, raisa ouhonge woye okuura, orondu oruveze
maruya pu ve hina okupuratena kOmahongero.” Tjinangara
imbyo ka vyeya nai! Okereka aihe yokereka ndja hanika
pekepeke ye ndji humba. Kamaave puratene kOmahongero.
“Posiya mave hingwa i yozonduma zawo veeta ovahonge vawo
oveni, nu mave rire ovimbaharere. Nu mave tjiti ovina ovinene
ovizemburukwa tjimuna Jambre na Jannes mba pirukira Mose,
posiya ondunge yawo ombi mai tjiukisiwa.” Momunu? Momunu?
Peri nawa, otjiwova! Ove momunu kutja yari vi Jambre. . .

144 Nu, Ndjambi nguri mEyuru ma tjiwa, imbyo viri mbo
motjikoro-. . . (tjomerikotameno ngo)...-ewe okuza 1933, ya
tjangwa komukuma wOmbeipera, yeri mbo. Tara tji va tjita. Tara
mbya tjitwa okuyenena. Otjiwova, okumana uriri. A tja, “Vesa
ve kare, ouvi wavo mau tjiukisiwa momuhingo umwe tjimuna
Jambre na Jannes tji vari.” Owete mba meyuva ndo.

145 Ami mba muna okereka indu ete tja tu twapo ewe
rokotjikoro, ovandu va kuramene pomautiro woruiho
nongondoroka apehe, va kuramene ongondoroka nekuma
romerikotameno. Ove ngo. Va tja, indu tji tjeya, ovandu
votjihuro imba, va tja, “Oure womieze hamboumwe. ..” Ete
puna ondora imwe nozosenda omirongo hambondatu okutunga
omerikotameno, ovandu ovengi vozongaratje vatya okumana
kutja oyo a i sokurira ongaratje yavo. Posiya ngunda otjunda
tjozondu tjOzondu za Ndjambi.

146 Oimwe, ombari, ondatu, ondano, ohamboumwe,
ohambombari, ohambondatu, omuvyu, omurongo. C,
ohamboumwe, ohambombari, ohambondatu, omuvyu,

omurongo. Peri nawa.

147 Nambano, “Ami Muhona ngu mbe i kuna, Ami me i
tjatja omutenya nongurova tjarwe varwe ngave i samo okuza
meke Randje.” Tara kovanyekerere! Kapena okereka ndjahanika
pekepeke ndji mai Ve vatere. Kapena okereka tjimuna Ndjo

ongondoroka mehi ndi. Kapena oPentekost mehi, kapena
otjina tji ma tji vatere Yo. Ovandu avehe veri ouposyo
nombapitisimo yomeva, ovandu avehe veri ouposyo novina imbi
avihe. Nandarire ketundu randje omuini, tate wandje omuini we
ndji ramba okuza pomuvero, Ami mba toora ozombanda zandje
mondjatu yombapira onditi nu e i nu e ka tura mo New Albany.
Otjiperi.
Posiya mokupitira momaumba omengi,
moviungura ovizeu nomarorero,
Ami mbeya rukuru,
Otjari tji tje ndji eta kokure nokuhina otjipo
nga mba,

Ami mbina ozombura omirongo vitano-nahamboumwe, nu
Ami mbiri poku konda ondondu.

Otjari ma tji ndji twara komurungu.

Indu Ami tji mbari mbo ozombura omayovi
omurongo,

Ondjerera ndji mai yere tjimuna eyuva,;

Katuna okukara nomayuva omasupi
okuimbura ondangero ku Ndjambi

Komurungu wa indu tji twa uta.

0o, Ami mba suvera Jesu! Eye nguri ouye auhe ku ami!

148 o, peri nawa, ivengapi Ami mbu mba...? Hapo Ami mba
yandere pi, pomurongo? Kapena okuya tu isane ovengi? Peri
nawa. Yari ongwaye ndjo, omurongo, omurongo nandano? Peri
nawa. C, omurongo nga komurongo nandano, apehe puuri,
andakuzu mosekama okurama nu ohiti mo. Watjavi? Haa? Peri
nawa. C, omurongo nandano nga komirongo vivari, tjazumba.
Indjo ngairire oC, omurongo nandano nga komirongo vivari.
Imbo ma rire ovandu omurongo. Matu munu. . . Ove momunu—
momunu imbo pu pena oruteto, katuna okuveeta—okuveeta
kutja veure. Nu matu. . . Peri nawa.

149 Nambano ndji pa ombango yoye tjinene; katuna okukara
rure. Posiya, nai, 0o, oiri ndjiri yo, oruveze nduri ro! Ami—
Ami me zeri kutja omundu auhe ma yenene okusuvera Muhona.
Ami—Ami me zeri kutja ete atuhe matu yenene okuya poruveze
ndo okurizemburuka nounahepero woruveze ndwi. Ngatu rore.
Ndjipa ombango yoye uriri.

150 Ovikwaye—ovikwaye mbi matu kondjisa okutjita imba?
Matu twa Embo ra Ndjambi ripitire momarorero. Elia wa tjita
otjina tjimwe, wa kawondja kombanda ondundu kombunda eye
tja za noku tjiwa kutja eye wa hindwa okuza ku Ndjambi
okutjita. Eye wa tja, “Nambano ngatu raise kutja Ndjambi oune,
Ndjambi ngu ma nyamukura nomuriro nga rire Ndjambi.”

151 Nu ovehinamukuru ave kondo, oo, i tja, “Osemba, tjiri,
kako...” O—o ovehinamukuru ave tjiwa kutja omuriro kauna
okuya, okutja tja ve uru nokuzungana.

152 Posiya Elia a tjiwa kutja mau ya, orondu eye wa muna
otjirimunikise okuza ku Muhona.

Ove motja, “Eye wa muna otjirimunikise?”

153 Ti, mutengwa! Indu eye tja twa ovina avihe momuhunga, eye
wa tja, “Muhona, Ami mba tjita imbi avihe otja komaraa woYe.”
Nu tjazumba omuriro tji we ya. Indu Embo ra Ndjambi tji ra
yenenisiwa nga koretera, indino irira otjiungura tja Ndjambi
okutjevera vyo avihe. Eye me ku ningire uriri u vi twe mbo
uriri. Nu kara a motjiwa kutja ove wa isanwa okuvi twa mbo.
Momunu? Nu tjinangara oove, Eye ma tjevere avihe.

154 Nambano, imba mape kara ovandu mbu mave ya moruteto
ndwi Ami mbu me kumbire. . . Nambano, osemba, ene muri ape
kekuma nai, peri nawa, koruteto okuuta. Nambano, rutenga,
ngahino imba porive metuwo, ovandu tjiva. . .

Ivengapi imba mba vere nu kavena okakarata kongumbiro,
yera eke roye. Momunu, veri apehe uriri. Nambano, ove motjiwa
tjinangara Muhona wetu. ..Nu Ami mekambura kutja Eye ma
tjiti, tjinangara Eye iumwe erero, ndinondi, ngaaruhe. Eye
nguuta otuteto twongumbiro. Ovandu veya ku Ye motuteto
otwingi, movengi, Eye we ve tuna, eve sere ondaya. Tjazumba
Eye wa kurama otjikando tjimwe na tja, “Oune ngwe Ndji funu?”
A tara apehe, a raere omukazendu eye mbye Mu tunina; na tja
ouzeu wombindu ye wa zupo, ongamburiro ye yemu verura.

155 A tja pe kara vi andakuzu eye wa tanauka na tja, “Osemba,
Ami hina okutjiwa, Muhona, Ami mba kara na imbi oruveze
orure”? Katja vi tjitwa. Kako, katja vi tjitwa. Kako.

156 A tja pe kara ye andakuzu Eye wa raera omukazendu
worukondwa rwafenisie moSyria, “Mena rembo ndi ove ndi
wa hungire, omuatje woye omukazona, ombepo ombi ya zumo
okuza mu ye,” a tja pe kara vi andakuzu i tja, “Osemba,
nambano, Muhona, Ami—Ami mbari ame vanga kutja Ove u
tjite komwano mbwi”? O—o ombepo ombi ngunda a tja i kara
momuatje omukazona. Posiya eye a undjireko okumuna omuatje
we komuhingo Eye mba tja otji me mu vaza.

157 Nambano, Eye wetu raera, “Tjinangara ove mokambura!
Tjinangara ove mo tja kondundu ndji, ‘Viruka, nokuhina
okuivaiva momutima woye, nungwari okambura kutja ove mbi
wa hungire mavi yenenisiwa, ove mo pewa. Indu tji mokumbu,
kambura kutja we tji munu, otjo matji rire otjoye.” Ongwizikiro
ya tjiri!

158 Nambano omundu ngu zuvarisa ombuze ombwa kotjiwana
ka kambura mu imbyo oparukaze. Eye ma kawondja nga
pomuvero, a tara moukoto, poo a kurama mbo, na tja, “Osemba,

ombunga yarwe yovayapuke ovapuruke uriri,” na kawondja
okuyenda. Momunu? Posiya eye kena okutjiwa kutja imbi
Ovikurya mbya horekwa. Eye kena okutjiwa kutja ihi Otjina
otjihorekwa tji tja horekwa okuza ku ye. Eye kena okutjiwa. O—
0—o ondjenda, ourizemburuka mbu hina otjina, nokuhinohange,
omupotu nu kena okutjiwa. Momunu? Iho otjina otjivi.

159 O Ndjambi, hi koke rutenga, nungwari ondji toora nao.
Ami meto okukoka (ii, mutengwa) pendje nokutjita nao. Ami
meripura kutja auhe wetu ma yenene, katuna okuyenena?

160 Posiya, nai, Ndjambi wetu kwizika ovina mbi momayuva
omasenina. Mu Malakia 4, pe tja Jesu Kristu meya pehi
motjiwova Omuini monyama youndu tjimuna Eye tja tjita pu
Sodom. Imbo otjiperi. Nu wa tja ouye mau kara mongaro
ya Sodom. Na tja, “Otja tji pari rukuru, Omuna womundu
ma tjiukisiwa eyuva ndo.” Momunu, Omurumendu ngwi ngu
meya momuhapo womundu, ngwari “Elohim,” pu Abraham,
ngunda omuzandona omukwizikwa e hiye ya. Tara kutja yari ye,
Abraham a tja yari Ndjambi. Nu Ombeipera ya tja pe ere ovadu
vetatu ku ye, noruuma kozombanda za wo, mouyenda, va haama
nave ri tjimuna ovandu. Nu Jesu wa tja, “Poruveze ndo ouye pu
mau ya mongaro ya Sodom uriri, indino Omuna womundu opu
me ritjiukisa Omuini rukwao.” Ka Muna wa Ndjambi, Omuna
womundu, momunu, me ritjiukisa Omuini.

161 Nambano twapo imbyo pena imbi omuporofete omusenina
mbya hungira, “Tara, Ami me mu hindire omuporofete
Elia, neye ma wanisa o—o omitima vyovanatje okuyarura
kooihe.” Momunu? OMbuze okuvekotora kOmbeipera, nu
Omuna womundu me ritjiukisa Omuini meyuva ndo. Nu
meyuva ndo ohiva tji ya pose yotjiwondo otjisenina tjokereka,
omuengeli outjahambombari, oviundikwa vya Ndjambi otji
mavi yenenisiwa meyuva ndo. Oviyambo Hambombari mavi
vandururwa. Oviundikwa vyozokereka azehe nda novina, kutja
vya tjitwa vi, nu pa ka-. . .ovii, pa kara ye.

162 Momunu, kavena okutjiwa Ro. Jesu wa tja, “Ene vaFarisei
ovapotu!” A tja, “Tjinangara omupotu ma nana omupotu, owo
avehevari kavena okuwira motjitoto?” Momuna, omena ra nao
ovandu mbo pu ve hazo okumuna Imbyo.

163 Otjiundikwa tja vYo, o, Oviyambo mbyo, ozokereka azehe
ndo za uta ombongo nave hiti mu yo, nu imbyo ivimwe
vyovina oviundikwa mbyari navi komurungu wa Ndjambi. Ove
movimunu, Nganga Lee? Momunu, tara. Otjiperi. Tho otjina
tji tjiri mbo. Tho i tjimwe tjovihorekwa. Va uta ombongo
nu, momunu, nu kavari mombango ya Muhona momwano
auhe. Nu imbyo mavi horoka momayuva omasenina, noku
hongorera ovandu, ka komahongero poo kokereka ndjahanika
pekepeke, posiya okuyaruka kEmbo rowatjiri. Nu Embo
rowatjiri mari ya kotjimbumba tjovandu vorive, nu Omuna

womundu me ritjiukisa Omuini mokati kavo, “iumwe erero,
ndinondi, ngaaruhe.”

164 Qo, mbuae! Oo, Ami mba suvera mbyo. Ami mba suvera—
Ami mba suvera okurihivira mu Ye. Ami mba suvera oku—oku
tjita kutja Eye a munike ounene komurungu ovandu. Ami hi
sere okuMu tjita kutja a munike ounene; Eye omunene rukuru.
Eye owokombanda ove komoo yenene okuMu kapita, omukoto
tjinene ove komoo yenene okupitira kehi Ye, omupapi tjinene ove
komoo yenene okukawondja ongondoroka naYe, nu ngunda ove
una oruveze momutima woye mena Re. Ove kona okuMu yakura?
Hapo Muhona wetu omuwa vi! Peri nawa.

165 Nambano ngatu kare kumwi, omundu auhe. Nambano, ete
twa hungira ohunga na Imbi. Nambano otjina otjo hi kokutja,
Otjo owatjiri? Nambano, mapeya ape kara ovayenda tjiva mba.
Amimapeya e tja tjinangara. . . ku ove, tjinangara Kristu iumwe
erero, ndinondi, ngaaruhe, Eye a tja tjitavi ominute ndji? Eye a
tja tjita otjina tjimwe Eye tja tjita indu Eye tjari mba rukuru.
Imbo katji peri? Ongamburiro yovandu a i funu kombanda Ye,
nEye a tanauka. Tjimuna Eye tja tjita komukazendu ngwari
pondjombo, nEye tja tjita potuveze twarwe, nEye wa muna
ouripura wavo.

Nambano, ove mo tja, “Eye Ma yenene okundjiverura?”

166 Embo Re ra tja Eye wa tjita nao rukuru. Posiya otjina otjohi
kokutja, okuritjiukisa Omuini kutja Eye uri mba.

167 Nambano, tjinangara Eye we riraisa ku efe morutu
orumunikwa, ndwa ru munika osemba tjimuna Hofmann
Omurungu wa Kristu tjari nomirongo Vitatu-nandatu,
nombindu ndjai piti okuza meke Re, na vyarwe komurungu,
ovirwaro vyozomboha apehe kombanda Ye, Ami he tje
yandjera. Kako, kako. Kako, kako. Indu Eye tjeya, Omuini,
“Eho Arihe mari Mu munu, eraka arihe mari Mu hongonona,;
nu tjinga orutjeno pu maru tjene okuza kOutjiro okuyenda
kOutokero, okutja otjinga mape kara.” Momunu? Katu kambura
mongamburiro yorive ndji notjikutu. Tu kambura kutja Ndjambi
nguri Embo.

168 Posiya Eye weriraisa Omuini morutu, wa toora orutu
roye norutu rwandje, nu e ku pe oviyandjewa, we ndji pa
oviyandjewa, nu moviyandjewa mbi Eye we ritjiukisa Omuini.
Imbyo oOvikurya oviundikwa. Kutja Eye me ritjiukisa ovikando
vingapi Omuini ku ami, ove wa sere okukambura Mo, ove wa
sere okukara notjiyandjewa tjongamburiro, wina, okukambura
Mo. Ove mokambura mbyo? [Ombongo a i tja, “Amen.”—Pw.]
Nu nai tjinangara Eye meritjiukisa Omuini komuhingo mbo, ove
mokambura Mu ye? [“Amen.”] Puna omutima woye auhe, ove
mokambura Mu ye? Oo, okokuwa vi, me undju ku Ye, me undju
mbi tare kutja Eye matjavi.

169 Imba pa kurama omurumendu mba. Ami hiya rora
okumumuna mongarero yandje, otja Ami pu me tjiwa. Ma
munika tjimuna uri nawa, unomasa, omurumendu omuveruke,
nu eye ngahino otjeri, Ami—Ami—Ami hina okutjiwa. Posiya eye
wa kurama mbo. Nambano, Ami me yenene okukatwa omake
wandje komurumendu ngo nokumukumbira, mbi mu pure kutja
tjinangara eye ma kambura. Eye mapeya a kurama mba nu e
ndji raere, a tja, “Ami—Ami—Ami mevanga kutja u kumbire
Rive-na-rive. Nu Ami mbina—Ami mbina efupa rombaze ndu
ra wa okupita moruveze. Ami mbi hihamwa otjiuru, aruhe. Ami
mbina ovirwaro pehuri,” poo otjina kaani. Eye—eye, Ami hina
okutjiwa. Eye ma yenene okutja ngamwa ovina mbyo.

170 Ami me tja, “Peri nawa, mutengwa, mbuti. Ami me twako
omake wandje ku ove nu e ku kumbire.” Imbo mape kara nawa
tjinene. Imbyo mbi twa tjita avihe okupitira motjiwondo atjihe.
Imbo otjiperi?

171 Posiya, zemburuka, Jesu wa tja mape kara nombangu
poruveze rOmeero We, tjimuna tji pari momayuva wa Sodom. Nu
Omundu ngwe ya, wa tarisire etambo Re kondanda Sarah ma ri,
nEye a tja, (ka “Abram,” nai) “Abraham.”

172 Momunu, eye wari Abram, eyuva nda kapita. Posiya eye wa
kara notjirimunikise, nu Muhona okumuraera kutja, “Ami me ka
rundurura ena roye.”

173 Nu Muhona uri mba, Omuini, mombuniko yomundu, mari
nokunwa pena ye. A tja, “Abraham, omukazendu woye uripi,
Sarah?” S-a-r—r-a-h; ka S-a-r-r-a.

Ey wa tja, “Eye uri mondanda, kongotwe yoYe.”
174 A tja, “Ami meya okukuryangera, otja kongwizikiro Yandje
ozombura omirongo vivari-nandano nda kapita.”
175 Nu Sarah tjimuna wa yora ku ye omuini. Eye a tja, “Sarah
wa zu nokuyora mondanda uriri, ma tja, ‘Ovina imbi mavi tjitwa
vi?”” Uh-huh. “Pena otjina otjizeu ku Ndjambi?” Momunu?
Katjipo. Kako, mutengwa.

176 Nambano Eye a tja, Jesu wa kwizika mbyo, “Eye, Omuna
womundu,” nguri Embo, (ove mokambura mbyo?) “meya
momayuva omasenina nu e ritjiukisa Omuini moruveze ouye tji
wari tjimuna Sodom na Gomorrah.” Ove mokambura kutja imbo
owatjiri?

177 Ngunda atu hiya uta nongumbiro imwe, tjiva venu mbu muri
mbo kumbe nu mu tare kutja Omuna womundu ngunda otjeri
umwe erero, ndinondi, ngaaruhe. Ningira uriri tjinangara Eye
otjeri, i tja, “Muhona, omurumendu kena okundji tjiwa, posiya
Ami me tjiwa kutja Ove umwe erero, ndinondi, ngaaruhe,” tara
kutja Eye me ku raere mbyo.

Ii, mutengwa. Nambano yera otjiuru tjoye koruveze orusupi
uriri.

178 Uri kongotwe yandje. Pena omuatje. Eye wa pupyara nai una
otjipyu. Omuatje omutiti omukazona. Ove wopendje notjihuro.
Omuatje una ouzeu wopehuri. Otji pa kara. Kambura uriri.

179 Nambano, imbyo Eye mbya tja Mbi ma tjiti? Ami hiya rora
okumuna omundu ngo mongarero yandje. Ndjambi mEyuru ma
tjiwa mbyo.

180 Omurumendu ngwi mba, eye ma munika omasa tjinene
nomuveruke. Posiya momunu otjizire tjo kombanda ye mbo?
Imbo mape heye kutja, ngahino Ndjambi ngwe mu vatere,
eye kena okukara mba orure tjinene. Eye una okangera. Iri
momapunga woye.

Nambano, Omuna womundu uri mba.

Eye una ongendo yomuatje omuzandu omutiti komutima
we, omuatje omutiti. Imbo otjiperi? Ove mokambura kutja
Ndjambi ma yenene okundji raera kutja omuatje omutiti ngo
una ouzeu waye? [Mbuti a tja, “Ami me tjiwa kutja Eye ma
yenene.”—Pw.] Eye ma yenene. Eye katiti a yenderwa i okazozera
a seuka tjimuna mombuniko yorumbamba. Eye wa tjiti nao
oruveze ndwa kapita uriri. [“Omuhuka mbwi.”] Imbo otjiperi,
omuhuka mbwi. Nu ove mokambura kutja ove mokara nomuinyo
okututumuna omuatje omuzandu ngo, neye ma kara nawa?

181 Hapo Charlie Cox uri pi? Eye uri pi? Charlie, ove uri pi?
Ami mbari e ripura kutja eye wari mba ongurova ndji. Uri
mba, Charlie. Gary, ove uri pi? Larry, eye uri mba? Omuatje we
omutiti omuzandu wari notjina tjimwe, ngarate otjina tjimwe.
Uripi, Larry? Indjo mba ominute. Osemba, ove ngwi. Omuatje
omuzandu omutiti ngwi mba wari notjina tjimwe. Tate we na
mama we epanga randje ewa. Ozombura nda kapita Ami mbari
mbo, nu omuatje omuzandu ngwi omutiti a seuka, a yenderwa
i okazozera na seuka. Yari orumbamba. Ami mbe ru muna
komuatje omuzandu omutiti, e ningire Ndjambi e mu verure.
Eye okuza mbo keya rora okukara naro rukwao. Ingo otate we;
mama we wa haama mba porive; nu omuatje omuzandu omutiti
eye ngwi, omuini.

182 Nambano ove mokambura, mutengwa? (Okuhepa, Larry.)
Ove mokambura, mutengwa? Ngarire Ndjambi wEyuru ngu me
kupe otjina tjimwe, nu ove u kare nomuinyo okukurisa omuatje.
Ndjambi nge ku sere ondaya.

Ngatu kumbe.

183 Ndjambi Omuingona, mu vatera. Ami me kumbu kutja
ozongama zoYe notjari tji kare kombanda ye noku mu sera
ondaya. MEna ra Jesu.

184 Yaruka ko Louisiana nai, nohange, tanga Ndjambi mena re.

185 Qo, ii, eye wa zire ko Louisiana, tjiri okazire, ongondoroka
nErindi Charles. Otjiperi. Momunu, Ami me sora okumuna
ouripura woye nai. Ondangero ku Ndjambi!

186 (Osemba, ove moningire o—o otjina otjiwa, ove movanga
okukara nokanatje. Ove wa kara novanatje rukuru, ovanatje
tjiva, posiya ove movanga warwe. Ngarire Ndjambi wEyuru ngu
me ku pe, sisi wandje. Indjo mba, Ami mevanga okuyambeka
omake uriri.

187 Ndjambi Omuingona, yandja komukazendu mbi ma zeri
momutima we, orondu otjitjitwa tji ma tji hepa ombango. MEna
ra Jesu. Amen.

Nambano twende u ka kare nomuatje.

188 Ndjambi oNdjambi omuwa. Ove mokambura mbyo? Eye ma
tjiwa avihe mbi tuna ouhepe navyo. Eye utu pa ovihepwa vyetu
avihe tjinangara twa kambura mo. Eye wa tja, “Tjinangara ove
mokambura!”

189 Ami mbe ku pe eke porive. Ami hina okuzemburuka
kutja yari pi, posiya Ami mbe ku pe eke porive. Ami hina
okuzemburuka nawa uriri, posiya twari porive uriri, ndinondi
porive, posiya Ami hina okuzemburuka kutja yari pi. Posiya
imbyo ka mbi, mbi twere mba okuhungirirako. Ove wuri
mba okuhungirira ko, poo okukumba, movanga kutja mbi
kumbire omundu warwe. Imbo otjiperi. Eye kepo mba. Eye
uri mo Georgia, wa vere. Keya vera uriri, mombuniko, posiya
mombepo eye wa vera; omuramwe woye. Ove mokambura kutja
Ndjambi ma kara nokonatja na imbi mena rokutja ove we mu
kuramenapo? Otjimo tjiti? Indjo mba nu tu kumbe pamwe.

190 Ndjambi Omuingona, yandja komurumendu ngwi mbye zera
momutima we, kutja a yende nu a ka mune omurumendu ngwi
ame ri hekene ku Ndjambi. MEna ra Jesu Me ningire. Amen.

Ndjambi nge ku sere ondaya. Oivaiva ko. Kambura
nomutima woye auhe.

191 Motjavi? Katji peri kokutja Ami hi vangere okuvaza keke
roye mbi ku pe eke, indu tjiwa roporora eke roye, Ami mbari
ame tara otjina kaani. Yari otjizire, tji tja zozere tjinene nu
otjizorondu. Omena ra nao. Ami me tjiwa kutja Ami mba
kambura eke roye, Ami mberi munu omwano mbo, momunu.
Posiya okangera. Ove mokambura kutja Ndjambi ma yenene
okuisapo? Iri kevere roye, komunda womamuho. Ove movanga
okuyaruka ko Carolina nu u tange Muhona mena romberukiro,
katji movanga? Momunu Ami mbi me heye? Ngatu kumbe.

192 Ndjambi Omuingona, mEna ra Jesu Kristu, Ingo Nguri mba
nai; ovanatje mbu mave ri Omboroto ya Ndjambi, omuatje ngwi
wina nga yoroke mongamburiro, Omboroto ya Ndjambi Eye ndji
me mu pe nai mena romberukiro ye. Eye nga yende nu a kare
nawa, mEna ra Jesu. Amen.

Ndjambi nge ku sere ondaya, mbuti. Kambura nomutima
woye auhe.

Motjavi?

193 Indwi oruveze oruwa? Mape munika tjimuna ondira ndjiri
movandu. Poo, ngahino mape pose tjimuna, omatwi wandje,
tjimuna otjina kaani tji ma tji pose, “Whew!” Tji ma tji rokoha,
tjimuna, “Whew,” ku nao, momunu. Oyo Omboroto yovanatje.
Momunu? Oyoye. Omena roye. Kamena randje; Omena roye.
Ami mbina ondangu tjinene, moruveze ndwi nai, Ami hina
okutjita...Ami mbiri nawa, otja Ami pu me tjiwa; posiya
Oyo Omboroto ku ami, wina, indu Ami tji mbina ouhepe. Oyo
Omboroto ku ove. Owo omayandiparisiro. Ku ove ngu hiya vera,
pe eta omitima vyetu komurungu wa Ndjambi uriri.

194 Tmbi viri ongarate mekweze, Eye mbya tja Mbi ma tjiti, “Nu
otja tji pari momayuva wa Sodom, otjinga mape kara pomeero
wOmuna womundu, indu Omuna womundu tji ma tjiukisiwa.”
Momunu? “Nu, tara, Ami me mu hindire omuporofete Elia
komurungu eyuva enene nu etirise ra Muhona. Eye ma yarura
omitima vyovandu koo Tate.” Momunu? Momunu?

195 “Nu tjazumba ovasemba mave kawondja kombanda o—o
omutwe, wovarunde.” Mave pyi tjimuna ezuko, momunu, ehi opu
mari tjiti. Matu munu kutja oro mari ka wira mo. Nu omuriro
mau tjupu kombanda ehi arihe, nu eyuru mari nyoswa komuriro.

O Ruuwa rwOviwondo, kara nozongama na ami nai, nu
indino.
196 Motjavi? Osemba, otjina tjimwe, ove wuna ouzeu
wozoserekaze, ouzeu woukazendu. Una ovina vyarwe. Ove
morikende, uri motjiwondo tjo tjokuuta okurikenda. Omauzeu
ayehe pekepeke. Posiya ove una ondero, wina, ingo okuyakura
Ombepo Ondjapuke. Imbo otjiperi. Imbo otjinga peri. Ove
mokambura kutja ove...Ove we rihepura ovina avihe? Ove
mokambura tjinangara Ami mba yambeke omake wandje
kombanda yoye nu e ningire Ndjambi a tjite, Ombepo Ondjapuke
mai ya? [Sisi a tja, “Ii.”—Pw.] Ove mokambura mbyo? [“Ii,
mutengwa.”] Ngatu kumbe.
197 Ndjambi Omuingona, Ami mba yambeke omake wandje
kombanda omukazendu ngwi, momuhingo wouapostele, nu me
ningire kutja eye a yakure ombapitisimo yOmbepo Ondjapuke.
MEna ra Jesu Kristu, nga yakure Yo. Amen.
198 Oivaiva ko. Oyo oyoye, momunu. Oyoye. Oyo o—o Omboroto
yovanatje.

199 Mba kara nomerimunino katiti omakumise indu Ami tji mba
tja, “ouzeu woukazendu,” kape karere nao ku ove? Orondu imbyo
mbi wari navyo, wina. Nambano, ove mokamura kutja mokara
nawa nai? Twende, amo yandja ondangu ku Muhona.

200 Motjavi? Ove mokambura puna omutima woye auhe? Ove
mokambura kutja ove mo kauta okuyenena okurya tjimuna
tji wa ri oruveze ndwa kapita? Peri nawa. Twende, nu i
tja, “Okuhepa, Muhona. Ami me kambura ro.” OUkarepo wa
Muhona.

201 Ove mokambura kutja ouzeu wetambo mbo mau zapo nu
ove mokara nawa? Peri nawa. Twende uriri, i tja, “OkuHepa,
Ndjambi omuingona,” nu Ndjambi ma vatere.

202 Ove mokambura kutja ove moyenene okuveruka, Muhona
me ku verura, nu kona okukara noramatika, veruka nu urire
omuveruke? Ove mokambura mbyo? Twende, a mo Mu tanga, i
tja, “Muhona, Ami me yakura ro puna omutima wandje auhe, nu
Ami mba kambura ro.”

Ene amuhe mbu muri mbo mamu kambura vi ohunga na Ro?

203 Qve nguri mba, yambeka eke roye kombanda omukazendu
ngo ngwa haama mene yoye mbo, mu raera kutja omisepa mbya
sura momarama noramatika mavi zapo. Indu eye. . .?. ..

204 Ndjambi nge ku sere ondaya. Ove mokambura kutja mokara
nawa nai? Twende konganda nu u kare. Ndjambi nge ku sere
ondaya. Ove twende nondjira yoye, nu i tja, “OkuHepa, Muhona
Jesu.”

205 Motjavi? Ove mokambura kutja ouzeu woukazendu mau
zapo, wina, nove mo kara nawa? Twende, nu u tje, “OkuHepa

’ b b ’ b
Muhona.”

206 Motjavi? [Sisi a tja, “Mba hihamwa onduzuzu.”—Pw.]
Ongwaye, mbuae, mbuae! [“Totten.”] Ami me tjiwa ena roye.
Ami—Ami e...[“Totten.”] indu Tji mbari omunane wombongo
yokereka oBaptist. [“Totten.”] Totten. [“Della Totten.”] Sisi Della
Totten. Ove una ouzeu wetambo nai. [“Ii.”] Mari kara nawa, nai.
Ove mokambura kutja Eye me ku verura? Ove mozemburuka
mbya tjitwa mbo moukoto wa Milltown pokereka yo Baptist
ozombura nda kapita? [“Ii, Ami me zemburuka mbyo!”] Eye
ngunda oNdjambi umwe ndinondi. Ndjambi nge ku sere ondaya,
sisi wandje.

George Wright, ove uripi? Ove mozemburuka? Mbuae, vii. . .

Ove mokambura, tjinangara Ami mba yambeke omake
wandje ku ove, puna omatwirisiro nga, ove mokambura kutja
moveruka? Indjo mba. MEna ra Jesu Kristu eye nga veruke.
Amen. Kara nongamburiro!

Osemba, ene amuhe mamu kambura nomutima auhe?

207 Nambano, okokuwa vi kutja ingo maku eta ourizemburuka
oukuru, okumuna oserekaze ndjo! Ami hina okuzemburuka ena
re, ngunda, posiya Ami. . .[Omundu rive a tja, “Totten.”—Pw.]
Totten. Totten, imbo otjiperi. Oo, ii, omuatje omukazona we
wari Bertie. Imbo otjiperi. Imbo otjiperi okumana. Oripura kutja
Ami hiri mourizemburuka wandje, Ami katiti mbiri tjimuna ove
motjiwa, peri tjimuna o. . . Ami hina okuyenena okuhandjaura.

208 Posiya ouzeu wetambo roye kaupo rukwao, serekaze.
Twende, tanga Muhona, nu i tja, “OkuHepa, Muhona.”

209 Ove mokambura kutja ouzeu womutima woye mau kara
nawa, wina? Twende uriri, yoroka, nu i tja, “OkuHepa, Muhona
Jesu,” nu kambura Mo. Peri nawa. Kara nongamburiro nai.
Oivaiva ko.

210 Indjo, serekaze. Ove mokambura nomutima woye auhe? Ove
una ovina ovingi mbi heri nawa na ove. Ove una ouzeu wetambo,
wina. Ove mokambura kutja Ndjambi me ku verura? Peri nawa,
twende uriri, amo yoroka. Ingo, ingo Eye ngu me ku tjiti kutja
urimune momwano mbo. Yandja ondangu ku Muhona. Ndjambi
nge ku sere ondaya, sisi.

211 Kora, muatje omuzandu. Ove mokambura kutja Ndjambi
ma verura omerikendero womuatje ngo nu a veruka? Ove
mokambura mo? Peri nawa. Kora, panga, kurama mbi kupe eke.

212 Ndjambi Omuingona, toora okuisako otjina otjivi tjo okuza
komuatje omutiti omuzandu, nu eye nga hupe nu a kare nawa.
MEna ra Jesu. Amen.

213 Ndjambi nge ku sere ondaya, mbuti. Ove mokambura mbyo,
katji peri? Ove mokara nawa. Oivaiva ko oparukaze.

214 Ove omutiti tjinene okukara nouzeu womutima. Ove
mokambura kutja Ndjambi meku verura? Twende, i tja,
“OkuHepa, Muhona, koku ndji verura.”

215 Ove mokambura kutja Ndjambi ma verura ouzeu wopehuri
nu okara nawa? Kayende komurungu, yoroka, nu i tja,
“OkuHepa, Muhona.”

216 Eye ngunda oNdjambi, Eye ka tjeri? Otjina ove tji wa sere
okutjita okukambura uriri. Imbo katji peri? Ove mokambura
mOmuna womundu momayuva omasenina?

217 Imba pari otjina kaani tji tja tjitwa mba ozominute ozonditi
nda kapita, nu Ami hina okuyenena. . .mekondjo okupaha kutja
yari pi. Omundu worive wari nongamburiro nu a tjiti otjina
kaani. Poo, ngahino Ami me mu munu Osondaha ndji maiya,
poo indu Ami pu me sora. Oove—ove. . . Opombo rukwao. Ove wa
yere eke roye. Ove mokambura kutja Ndjambi ma verura ouzeu
womutima mbo, okara nawa, a verura omuatje woye omukazona
mbo nguna—nguna. . .Ove mokambura mo? Serekaze. Neff, ove
mokambura kutja Ndjambi. . . Leo Neff. Ami hi kwii, posiya ingo
nguri ove. Ove una ouzeu womutima, nomuatje woye omutiti
omukazona una ouzeu wozosyoti. Ove mokambura kutja eye ma
kara nawa? Ongamburiro yoye yeku verura. Kambura nomutima
woye auhe.

218 OQve nguri kongotwe mbo mondjerera yerambe, ngwa kurama
mbo nouzeu wopehuri, Jesu Kristu we ku verura.

219 Ove mokambura? Eye iumwe erero, ndinondi, ngaaruhe.
Ngatu yambekasane omake ku auhe nai. Oo, ripurira koruveze
muturi, ripurira koiri. Ripura kutja turi mOukarepo wa Jesu
Kristu, Omuna wa Ndjambi. Eye wa kwizika kutja Eye ma

tjiti imbi momayuva omasenina. Ami mbina omake ngu mba
yambeke komabanda ouriyeke mbwi.

220 Ndjambi Omuingona, Ami me kumbu kutja Ove u sere
ondaya kouriyeke mbwi komberukiro yotutu twovandu,
okupitira mEna ra Jesu Kristu.

221 Nambano, nomake wenu kombanda yauhe, auhe wenu
okanepo kOrutu rwa Kristu. OMbepo Ondjapuke imwe ndja
kwizika okutjiukisa ovihorekwa vyomitima noku tjita ovina
imbi, Eye uri mu ove. Ove una orupa mu Ye, nu Eye una orupa
mu ove. Nambano, Eye wa hungira imbi, “Oviraisiro mbi mavi
kongorere imba mbu mave kambura.” Ingo ove. “Tjinangara
va yambeke omake wavo kovavere, mave veruka.” Nambano,
orikumbire omuini, kumbira ingwi ku wa twako omake woye,
orondu ovo mave ku kumbire. Nambano ngatu kumbe pamwe,
nu ape kara omundu omungundipare metuwo ndi. Ongwaye tji
twa sere okuundja orure rukwao, mbuti wandje omuingona, sisi,
Oyo ndji mba, Ombepo Ondjapuke, Ndjambi, uri mba, Otjina tji
twari atu hungire ohunga na tjo.

222 Jesu Omuingona, ete matu zemburuka Oukarepo woYe. Ove
wa kotora okanatje okatiti ngo komuinyo eyuva ndo rarwe,
oko tji kaza noku koka, nongumbiro yongamburiro. Ndjambi
Omuingona, pena ovengi mba kutu hiya vazere ko, oiri ma yii,
posiya vena omake wavo ku auhe. Owo ovakmabure. Twa haama
mOukarepo wa Muhona Jesu Kristu, ngwa pendurwa okuza
movakoke, umwe erero, ndinondi, ngaaruhe.

223 Satana, ove wa taarwa! Jesu Kristu we ku taara! Eye wa
penduka okuza movakoke nu wa kurama mokati ketu ongurova
ndji, okuraisa Ombuze ndji yomayuva omasenina. Zamo okuza
movandu mba! Vesa, mEna ra Jesu Kristu! “MEna Randje mave
pitisa ozombepo ozohakohoke,” nove wa pitisiwa. MEna ra Jesu
Kristu, pita okuza mombongo ndji!

224 Auhe wenu nai ngwa yakura omberukiro ye, kurama
kozombaze zoye. Omundu auhe ngwa yakura omberukiro,
kurama kozombaze zoye. Yera omake woye nai nu u Mu pe
ondangero!

“Ami nai mba yakura omberukiro yandje,” i tja nao ku
Ndjambi. “Ami nai mba yakura omberukiro yandje. Ove umwe
erero, ndinondi, ngaaruhe, Kristu. Ami nai mba kambura mu
Ove, Ndji vatera okuhinongamburiro kwandje. Amen.”

Ami me Mu tanga, Ami me Mu tanga,

Tanga Ondjona mena rokutira ourunde wetu,;

Mu Pa ohiviriko, ene vandu amubhe,

Orondu Ombindu Ye ya koha okuisako
ourunde auhe.

225 Qve koye Mu suvera? [Ombongo a i tja, “Amen.”—Pw.] Ngatu
Mu tange ari. Omundu auhe, nomake woye kombanda, Mu pa

ondangero, ngunda mbuti ama wondjo okuya mba okutupatera
tu yende. @\

